
Seksioni 1 – Rreth këtij Raporti 

Ky Raport Vjetor ofron një panoramë të veprimtarisë financiare dhe administrative të Agjencisë së 

Sigurimit të Depozitave për periudhën 1 Janar 2022 deri në 31 Dhjetor 2022. Raporti pasqyron 

aktivitetet dhe iniciativat kryesore, duke synuar që të gjithë përfituesit e skemës së sigurimit të 

depozitave, bashkëpunëtorët, partnerët dhe publiku të informohen mbi parimet mbi të cilat është 

ngritur skema e sigurimit të depozitave në Shqipëri dhe angazhimin e Agjencisë si administratore e 

saj për të krijuar sa më shumë vlerë. Ky Raport Vjetor është hartuar duke u bazuar në Ligjin nr. 

53/2014, datë 22 maj 2014, “Për sigurimin e depozitave”, i ndryshuar me Ligjin nr. 39/2016 dhe 

Ligjin nr. 132/2016, Manualin e Monitorimit Vjetor dhe Periodik miratuar me Vendimin e Kuvendit 

të Republikës së Shqipërisë nr. 134/2018, datë 20.12.2018, si dhe në aktet ligjore dhe nënligjore që 

rregullojnë veprimtarinë e Agjencisë.  

Pasqyrat financiare pasqyrojnë pozicionin financiar të Agjencisë më 31 dhjetor 2022 si dhe 

performancën e saj financiare e flukset monetare për vitin e mbyllur në këtë datë. Këto pasqyra janë 

përgatitur në përputhje me Ligjin nr. 25/2018, datë 10.05.2018, "Për kontabilitetin dhe pasqyrat 

financiare", i ndryshuar, dhe Standardet Ndërkombëtare të Raportimit Financiar (“SNRF-të”). Bazuar 

në Ligjin nr. 53/2014, datë 22 maj 2014, “Për sigurimin e depozitave”, i ndryshuar, pasqyrat 

financiare vjetore të Agjencisë auditohen dhe certifikohen nga auditues të jashtëm të specializuar. 

Raporti vjetor dhe pasqyrat financiare janë miratuar nga Këshilli Drejtues i Agjencisë së Sigurimit të 

Depozitave. Këshilli Drejtues ka ushtruar tagrat që i jep Ligji për t’ u siguruar që raporti vjetor dhe 

pasqyrat financiare paraqesin në mënyrë të drejtë, në të gjitha aspektet materiale, performancën dhe 

administrimin e Agjencisë së Sigurimit të Depozitave gjatë vitit në raportim. 

Jeni të lutur të jepni komentet tuaja për Raportin Vjetor 2022 në adresën info@asd.gov.al. Ky 

Raport Vjetor, si dhe raportet vjetore të mëparshme, mund të konsultohen në faqen tonë zyrtare të 

internetit www.asd.gov.al. 

mailto:info@asd.gov.al
http://www.asd.gov.al/

1.1. Mesazhi i Kryetarit të Këshillit dhe Drejtorit të Përgjithshëm. 

Të nderuar lexues, 

Me kënaqësi Ju prezantojmë Raportin Vjetor të Agjencisë së Sigurimit të Depozitave për vitin 

2022. Ky raport, si çdo vit, pasqyron në tërësi skemën e sigurimit të depozitave dhe administrimin 

e mjeteve financiare të Agjencisë, duke ofruar një informacion të detajuar mbi ecurinë dhe 

veprimtarinë e Agjencisë së Sigurimit të Depozitave për periudhën 1 janar deri më 31 dhjetor 

2022. 

Duke ju referuar rezultateve të arritura të Agjencisë, sa i takon përmbushjes së rekomandimeve 

si të Rezolutës së Kuvendit ashtu edhe drejtimit të Agjencisë, vlen të theksojmë se iniciativat të 

parashikuara për vitin 2022 janë realizuar duke pasur një ecuri sipas planifikimit. Përkushtimi dhe 

fokusi i stafit të Agjencisë, i mbështetur nga Këshilli Drejtues, ka qenë instrumental në sigurimin 

e ekzekutimit të suksesshëm të planit brenda afatit të përcaktuar.  

Tensionet gjeopolitike, rritja e inflacionit, sulmet kibernetike, etj., krijuan turbulenca të 

vazhdueshme në situatën ekonomike globale dhe rajonale përgjatë vitit financiar 2022. Brenda 

këtij konteksti, pavarësisht kushteve të krijuara, edhe në Shqipëri autoritetet financiare, përfshirë 

Agjencinë e Sigurimit të Depozitave, kanë vijuar të japin kontributin e tyre në funksion të ruajtjes 

të stabilitetit të sistemit financiar duke monitoruar në mënyrë të vazhdueshme veprimtarinë e 

subjekteve që ofrojnë shërbime financiare për publikun si dhe duke koordinuar veprimet dhe 

shkëmbimin e informacionit me të gjitha autoritetet ligjvënëse, rregullatore dhe mbikëqyrëse.  

Në këtë këndvështrim, ju bëjmë me dije se, pavarësisht situatës së krijuar, institucionet financiare 

që mbledhin depozita në Shqipëri përgjithësisht kanë patur një ecuri pozitive gjatë vitit 2022. Kjo 

ecuri pozitive ecën në të njëjtin kah me besimin e qytetarëve dhe sipërmarrësve se sistemi 

financiar në Shqipëri është i qëndrueshëm dhe i shëndoshë. Si dëshmi për këtë është ecuria e 

depozitave në sistemin bankar dhe atë të shkk-ve, e cila dhe këtë vit ka qenë me trend rritës.  

Duke synuar të justifikojmë këtë besim të qytetarëve në institucionet rregullatore financiare në 

përgjithësi, dhe specifikisht tek Agjencia e Sigurimit të Depozitave, institucioni ynë është 

angazhuar maksimalisht edhe në vitin 2022 në iniciativa operacionale në përmbushje të 



RAPORTI  
VJETOR 

2022 
 

 

3 
 

objektivave ligjorë. Kemi testuar në vazhdimësi kapacitetet, aftësitë tona dhe nivelin e 

gatishmërisë, ndërkohë që kemi punuar për të përshpejtuar procesin e kompensimit të depozitave 

në rastin e ndodhjes së një ngjarje sigurimi, sepse jemi të ndërgjegjshëm që besimi dhe ndjenja e 

sigurisë tek depozituesit do të sjellë si rezultat forcimin e mëtejshëm dhe stabilitetin e të gjithë 

sistemit bankar e financiar. Duke pasur parasysh këtë objektiv, edhe gjatë vitit 2022, të gjitha 

projektet dhe iniciativat që kemi zhvilluar apo planifikuar kanë qenë të orientuara drejt të qenit 

të gatshëm dhe sa më shumë të jetë e mundur efikas në përmbushjen e mandatit ligjor. Në këtë 

këndvështrim, jemi besimplotë se të gjitha aktivitetet e realizuara na kanë përgatitur për të 

përballuar sfidat e mundshme.  

Vlen të theksohet se në këtë ndërmarrje kemi pasur bashkëpunimin e pakushtëzuar e të plotë të 

autoriteteve financiare rregullatore, si Banka e Shqipërisë, Ministria e Financave dhe Ekonomisë, 

etj., kontributi i të cilëve ka qenë thelbësor në projektet e ndërmarra përgjatë këtij viti. 

Gjithashtu, duke pasur si objektiv krijimin dhe menaxhimin e një skeme të sigurimit të depozitave 

sa më efikase dhe në përputhje me standardet ndërkombëtare, Agjencia gjatë këtij viti është 

angazhuar dhe koordinuar me partnerë ndërkombëtarë strategjikë, si Banka Botërore, BERZH, 

etj. Ky bashkëpunim konsiderohet një vlerë e shtuar dhe në drejtim të përafrimit të legjislacionit 

kombëtar për sigurimin e depozitave me acquis të BE-së, në kuadër të aspiratave të Shqipërisë për 

anëtarësim në Bashkimin Evropian.  

Në përfundim, do të dëshironim të falënderonim dhe shprehim mirënjohjen tonë për të gjithë 

bashkëpunëtorët dhe punonjësit e Agjencisë për përkushtimin e tyre të vazhdueshëm dhe 

angazhimin e deritanishëm. Në vijim, ju ftojmë të lexoni Raportin Vjetor dhe të na bëni me dije 

komentet apo sugjerimet tuaja.  

Ju faleminderit. 

Donald Duraj                                    Genci Mamani  

Kryetar i Këshillit Drejtues            Drejtor i Përgjithshëm 

1.2. Përmbledhje Ekzekutive. 

Në fund të vitit 2022 janë 11 banka të licencuara pas bashkimit me përthithje të Bankës Alpha 

Albania sh.a. me Bankën OTP Albania sh.a.. Ndërkohë që numri i shoqërive të kursim-kreditit 

vazhdon të mbetet 9.  

Në fund të vitit 2022 totali i depozitave në sistemin bankar ishte 1,518 mld lekë, ndërsa detyrimi 

i Agjencisë për kompensim në fund të këtij viti ishte 826,7 mld lekë, për 1,826,108 depozitues. 

Në fund të vitit 2022, vlera e depozitave të sigurueshme që përfitojnë nga skema e sigurimit të 

depozitave arriti 1,425.2 mld lekë, duke përfaqësuar 94% të totalit të depozitave. Krahasuar me 

një vit më parë këto depozita u rritën me 5%, ndërsa rritja në vlerë absolute është 67.8 mld lekë. 

Peshën më të madhe të totalit të depozitave të sigurueshme për fundin e dhjetorit 2022, e zënë 

ato në euro, të cilat, të shprehura në kundërvlerën në lek zënë 48.2% të këtij totali, ndjekur nga 

depozitat në lekë me peshë 45.7%, dhe depozitat në USD, me kundërvlerën e tyre në lekë, me 

4.2%. Depozitat e sigurueshme të individëve në sistemin bankar për fundin e vitit 2022 arritën 

1,161.5 mld lekë, dhe përbëjnë pjesën më të madhe të totalit të depozitave të sigurueshme, 

konkretisht 82% të tyre, ndërkohë që 18% janë depozita të sigurueshme të tregtarëve dhe 

shoqërive tregtare. Depozitat e siguruara në sistemin bankar arritën vlerën 826.7 mld lekë në 

fund të vitit 2022, duke përfaqësuar 54% të totalit të depozitave në sistemin bankar. Rritja vjetore 

e depozitave të siguruara ishte 4.35%. 

Totali i depozitave në shoqëritë e kursim-kreditit për fundin e vitit 2022 ishte 10.3 mld lekë, nga 

9.6 mld lekë që ishte në fund të dhjetorit 2021. Detyrimi i Agjencisë për kompensimin e 

depozitave të siguruara në shoqëritë e kursim-kreditit është rreth 7.4 mld lekë, apo 21,154 

depozitues. Kjo shumë përbën 72% të totalit të depozitave, ose 73% të depozitave të 

sigurueshme. Depozitat e sigurueshme në fund të dhjetorit 2022 janë rreth 10.1 mld lekë dhe 

zënë 98,5% të totalit të depozitave, kundrejt 9.4 mld lekë që ishin më datë 31 dhjetor 2021. Këto 

depozita i korrespondojnë 40.716 depozituesve të shkk-ve, kundrejt 40.900 depozituesve që 

përfitonin nga skema e sigurimit të depozitave më datë 31 dhjetor 2021. Depozitat në monedhë 

të huaj të shkk-ve zënë 20% të totalit të depozitave të sigurueshme, si rezultat i faktit që vetëm 

një pjesë e shkk-ve kanë depozita në valutë.  

Fondet e sigurimit të depozitave në banka dhe në shoqëritë e kursim-kreditit kanë patur një rritje 

të qëndrueshme gjatë vitit 2022. Të ardhurat kryesore që kontribuojnë në rritjen e këtyre fondeve 

janë të ardhurat nga primi i sigurimit dhe të ardhurat nga administrimi i mjeteve financiare. 

Kështu, vlera kontabël e fondit të sigurimit të depozitave në banka në 31 dhjetor 2022, është 

57.86 miliard lekë. Në krahasim me një vit më parë ky fond është rritur me rreth 5.08 miliard 

lekë ose 9.6%. Të ardhurat nga primet e sigurimit për vitin 2022 ishin 3.99 miliard lekë ose 

6.06% më të larta se në vitin 2021. Të ardhurat nga administrimi i mjeteve financiare të fondit të 

sigurimit të depozitave në banka për vitin 2022 ishin 1.61 miliard lekë ose 15.6% më shumë se 

në vitin 2021. Rritja e të ardhurave nga administrimi i mjeteve financiare ka ardhur kryesisht si 

rezultat i zgjerimit të portofolit në obligacione me maturitet 2 dhe mbi dy vjet. Rritja e 

qëndrueshme e fondit të sigurimit të depozitave në banka ka sjellë një rritje të raportit të 

mbulimit, i cili në fund të vitit 2022 ishte 7%.  Raporti i mbulimit llogaritet si përqindje e fondit 

të sigurimit të depozitave në banka në krahasim me depozitat e siguruara. 

Në 31 dhjetor 2022, vlera kontabël e fondit të sigurimit të depozitave në SHKK, është rreth 

192.36 milion lekë duke shënuar një rritje prej 15.42% krahasuar me vitin 2021. Të ardhurat nga 

primet e sigurimit për vitin 2022 ishin 21.07 milion lekë. Të ardhurat nga administrimi i mjeteve 

financiare të fondit të sigurimit të depozitave në SHKK përgjatë vitit 2022  ishin në shumën 5.27 

milion lekë e cila krahasuar me vitin 2021 është rritur me 66.33 %. Në fund të vitit 2022, 

depozitat e siguruara për SHKK-të  ishin rreth 7.4 miliard lekë ose 6.9% më të larta se një vit më 

parë. Në fund të vitit 2022, raporti i mbulimit, i llogaritur si përqindje e fondit të sigurimit të 

depozitave në shkk në krahasim me depozitat e siguruara, ishte 2.61%.  

Gjatë vitit 2022, Agjencia ka ushtruar përgjegjësinë ligjore për administrimin e Fondit të 

Ndërhyrjes së Jashtëzakonshme, në përputhje me Politikën e Administrimit të Mjeteve Financiare 

të FNJ, miratuar nga Autoriteti i Ndërhyrjes së Jashtëzakonshme në Bankën e Shqipërisë. 

Kontributi vjetor i paguar nga bankat për vitin 2022, ka qenë në vlerën 734,598,664 lekë. Në 31 

dhjetor 2022, vlera kontabël e aktiveve neto në dispozicion të autoritetit të ndërhyrjes së 

jashtëzakonshme është 3,526 miliard lekë.  

Seksioni 2 – Rezoluta e Kuvendit të Shqipërisë  

Tabela e zbatueshmërisë së rekomandimeve të rezolutës të Kuvendit për 

vlerësimin e veprimtarisë së Agjencisë së Sigurimit të Depozitave për vitin 

2022. 

    Statusi 

Rekomandimi  

Të vazhdojë kryerjen e simulimeve teknike me anëtarët e skemës së sigurimit 

të depozitave në funksion të përmirësimit të raportimit të saktë dhe në kohë 

nga subjektet anëtare në Agjenci në rast ngjarje sigurimi. 

 

Realizuar 

Veprimet e 

ndërmarra nga 

ASD 

Agjencia, në zbatim të Rezolutës së Kuvendit, gjatë vitit 2022 ka 

vijuar kryerjen e simulimeve teknike me të gjitha subjektet anëtare 

të skemës së sigurimit të depozitave, banka dhe shoqëri kursim-

krediti, për raportimin dhe ngarkimin e saktë në sistemin e saj, të 

skedarëve për simulim/kompensim për paraqitjen unike të 

depozituesve nga bankat dhe  shoqëritë e kursim-kreditit. 

Gjatë kryerjes së simulimeve teknike me subjektet anëtare, 

Agjencia, nëpërmjet kontrolleve të kryera nga sistemi i saj 

Informatik për Raportim dhe Kompensim, ka vlerësuar saktësinë e 

skedarëve për paraqitjen unike të depozituesve për qëllim simulimi 

të një ngjarjeje sigurimi. Gjithashtu këto simulime teknike kanë 

qenë pjesë edhe e verifikimeve që Agjencia ka kryer në subjektet 

anëtare të skemës së sigurimit të depozitave, konkretisht për 

verifikimin e gatishmërisë së raportimit të skedarëve për 

simulim/kompensim, si dhe të saktësisë së të dhënave të 

depozituesve, që do të kompensohen në rast të një likuidimi të 

detyruar të një subjekti anëtar të skemës. Në lidhje me cilësinë e të 

dhënave bazuar në raportimet periodike sipas dispozitave të 

parashikuara në “Platformën strategjike për përmirësimin e cilësisë 

së të dhënave të depozituesve dhe depozitave”, nënshkruar nga 

Agjencia e Sigurimit të Depozitave, Banka e Shqipërisë dhe Shoqata 

Shqiptare e Bankave në vitin 2020, janë evidentuar përmirësime të 

të dhënave të depozituesve në kohë. Në rastet kur nga këto 

simulime janë konstatuar pasaktësi, Agjencia ka bashkëpunuar me 

stafin përgjegjës të subjekteve për rregullimin e gjetjeve të 

evidentuara deri sa ngarkimi i skedarëve ka  rezultuar me sukses. 

Në përfundim të procesit të verifikimit, Agjencia ka dërguar 

raportin e verifikimit, pjesë e të cilit janë edhe rekomandimet për 

punën në vijim.  

Gjithashtu, Agjencia në vijim të bashkëpunimit me subjektet e saj 

për procesin e simulimit teknik, ka organizuar takime të 

vazhdueshme. Konkretisht në zbatim të rekomandimeve të 

Kuvendit, gjatë vitit 2022, në takimet e organizuara me bankat dhe 

me shoqëritë e kursim-kreditit është theksuar ndjekja dhe zgjidhja 

e të gjitha problematikave të dala gjatë simulimeve teknike të 

mëparshme, për ngarkimin e saktë të skedarëve si dhe brenda 

afateve kohore të përcaktuara nga Agjencia. 

 Statusi 

Rekomandimi 

Të përmirësojë kapacitetet e infrastrukturës së teknologjisë së informacionit 

në Agjenci, në funksion të automatizimit të administrimit të procesit të 

kompensimit. 

 

Realizuar 

Veprimet e 

ndërmarra nga 

ASD 

Në funksion të përmirësimit të sistemit të teknologjisë së 

informacionit, Agjencia në bashkëpunim me BERZH, ka nisur 

punën për përmirësimin e Sistemit Informatik për Raportim dhe 

Kompensim (SIRK) si dhe zhvillimin e moduleve të reja, të cilat do 

të automatizojnë procesin e kryerjes së kompensimit. Gjatë këtij 

viti, Agjencia në bashkëpunim me kompaninë e përzgjedhur nga 

BERZH, ka vijuar zbatimin e projektit dhe inicimin e procesit të 

implementimit, duke analizuar funksionalitetet dhe detajuar termat 

e referencës. 

 Statusi 

Rekomandimi 

Të organizojë ushtrimet e simulimit, trajnimet e posaçme dhe të vlerësojë 

kriteret e përgjithshme dhe teknike të bankave agjente të përzgjedhura, me 

qëllim përmbushjen me sukses të detyrimeve të tyre në rast ngjarjeje sigurimi. 

 

Realizuar 

Veprimet e 

ndërmarra nga 

ASD 

Agjencia edhe gjatë vitit 2022 ka vijuar të bashkëpunimin me bankat 

agjente të përzgjedhura nga lista paraprake. Në vijim të këtij 

bashkëpunimi, u krye procesi i simulimit për testimin e gatishmërisë 

teknike të sistemit të bankës agjente si dhe testimin e procesit 

operacional të bankës për përmbushjen me sukses të detyrimeve të 

saj në rast ngjarjeje sigurimi. 

Ky simulim u zhvillua në datën 05 dhjetor 2022, me pjesëmarrjen e 

Bankës së Shqipërisë, Bankës Agjente (një nga bankat e përzgjedhura 

paraprakisht nga Agjencia), një subjekti anëtar të skemës i simuluar 

si subjekt i vendosur nën likuidim të detyruar, të dhënat e të cilit 

ishin si bazë për hartimin e planit të pagesave për kompensim nga 

Banka Agjente. Për përmbushjen me sukses të këtij procesi, Agjencia 

gjatë fazës përgatitore, si dhe gjatë kryerjes së ushtrimit të simulimit, 

bashkëpunoi ngushtë në nivel teknik me punonjësit e bankës të 

përzgjedhur si Banka Agjente, si edhe me Bankën e Shqipërisë, për 

aktivizimin e llogarisë dhe transferimin e parave pranë Bankës 

Agjente. 

Nëpërmjet këtij simulimi u testua: 

(i) gatishmëria teknike e sistemit të bankës për kryerjen e 

pagesave të depozituesve, në një nga degët e bankës së 

përzgjedhur për këtë qëllim, si dhe  

(ii) administrimi i procesit operacional të bankës në përputhje 

me procedurën që ajo ka hartuar për kryerjen e pagesave për 

kompensim, dhe planit të pagesave, në zbatim të kontratës së 

nënshkruar me Agjencinë për këtë funksion.  

Nga ky simulim u konstatua se gatishmëria teknike e sistemit të 

bankës si edhe administrimi i procesit operacional për kryerjen e 

pagesave të kompensimit, përmbushte kërkesat ligjore dhe 

nënligjore të Agjencisë. 

 Statusi 

Rekomandimi 

Të përmirësojë procedurat operacionale të Agjencisë për parandalimin dhe 

adresimin e rreziqeve që mund të shkaktohen nga situata, të cilat mund të 

ndërpresin vijueshmërinë e veprimtarisë së institucionit. 

 

Realizuar  

Veprimet e 

ndërmarra nga 

ASD 

Nevoja e një plani vijueshmërie të veprimtarisë është evidentuar 

më parë në Agjenci dhe situata e pandemisë nxori në pah rëndësinë 

e këtij plani. Për të përmbushur këtë nevojë ASD ka arritur të 

përfitojë asistencë teknike nëpërmjet mekanizmave të Shoqatës 

Ndërkombëtare të Siguruesve të Depozitave (IADI). 

Aktualisht, Agjencia ka miratuar “Planin e Vazhdimësisë së 

veprimtarisë së Agjencisë së Sigurimit të Depozitave”. Ky 

dokument është pjesë përbërëse e sistemit të administrimit të 

rreziqeve në Agjenci dhe në këtë kuadër përfshin “menaxhimin e 

vazhdimësisë së veprimtarisë” që ka për qëllim të ofrojë një kuadër 

administrimi të vendimmarrjes. Akti detajohet më tej me Planin e 

Vazhdimësisë së Veprimtarisë sipas situatave të rrezikut. Në zbatim 

të këtij plani janë ngritur strukturat përkatëse në Agjenci. 

  Statusi 

Rekomandimi 

Të identifikojë ndryshimet e mundshme ligjore dhe nënligjore për sigurimin e 

depozitave, me qëllim përputhshmërinë e kuadrit ligjor dhe rregullativ të 

juridiksionit vendas me Direktivën e Bashkimit Evropian 2014/49/EU “Për 

skemat e sigurimit të depozitave”. 

 

Realizuar 

Veprimet e 

ndërmarra 

nga ASD 

Vlerësimi për evidentimin e ndryshimeve ligjore në përputhje me 

rekomandimin e Kuvendit është një projekt që Agjencia po e realizon 

në bashkëpunim me asistencën teknike të zyrës FINSAC të Bankës 

Botërore. Puna për këtë projekt ka nisur duke u bazuar në analizën e 

dispozitave përkatëse të ligjit nr. 53/2014, datë 22.05.2014 “Për 

sigurimin e depozitave”, të ndryshuar, me synim përputhshmërinë 

me Direktivën 2014/49/EU ”Për skemat e garantimit të 

depozitave“. Projekti është ndarë në disa komponentë, duke e 

organizuar analizën për identifikimin e ndryshimeve ligjore të tilla si:  

(i) thjeshtimin e procesit të kompensimit të depozitave të 

siguruara duke mos përfshirë në përllogaritjen e shumës 

së kompensimit vlerën e detyrimeve në vonesë që 

depozituesi ka kundrejt subjektit anëtar të skemës së 

sigurimit të depozitave;  

(ii) përfshirjen në mbulimin e skemës së sigurimit të 

depozitave të disa depozitave të përjashtuara; si dhe  

(iii) parashikimin e dispozitave ligjore, të cilat të mundësojnë 

kompensimin e tepricave kreditore të përkohshme 

”temporary high balances“, me vlerë më të lartë se niveli 

maksimal i mbulimit për një periudhë të kufizuar kohore, 

në rastet e shit-blerjes së një pasurie të paluajtshme, apo 

ngjarje të tjera që lidhen me shkaqe sociale.  

Në vijim të këtij projekti, analiza për ndryshime ligjore në përputhje 

me acquis të BE-së do të vazhdojë me komponentët e tjerë sipas 

kuadrit ligjor të skemës së sigurimit të depozitave. 

Nisur nga muaji nëntor i 2022, Agjencia e Sigurimit të Depozitave 

është përfshirë në procesin e shqyrtimit analitik të legjislacionit 

“Europen Screening process“ me qëllim evidentimin e 

përputhshmërisë së kuadrit ligjor vendas me Direktivën 

2014/49/EU “Për skemat e garantimit të depozitave“. Ky proces do 

të mbështesë analizën e thelluar për ndryshimet ligjore, duke synuar 

rritjen e nivelit të përputhshmërisë të ligjit nr. 53/2014, datë 

22.05.2014 “Për sigurimin e depozitave”, të ndryshuar, me këtë 

direktivë. 

Gjithashtu, Agjencia ka përmbushur rekomandimin e Kuvendit në 

drejtim të përmirësimit të kuadrit nënligjor në fushën e sigurimit të 

depozitave. Konkretisht, u miratuan shtesa dhe ndryshime në dy akte 

nënligjore kryesore, që përcaktojnë kërkesat rregullatore për 

subjektet anëtare të skemës, të cilat janë: Udhëzimi nr. 3241, datë 

18.12.2014 “Për sigurimin e depozitave në banka”, të ndryshuar, si 

dhe Udhëzimi nr. 4188, datë 1.9.2016 “Për sigurimin e depozitave 

në shoqëritë e kursim-kreditit”. 

Dispozitat e këtyre akteve nënligjore u rishikuan në drejtim të 

mbajtjes së të dhënave mbi depozitat dhe depozituesit nga bankat dhe 

SHKK-të, raportimit të këtyre të dhënave në Sistemin Informatik për 

Raportim dhe Kompensim të Agjencisë, si dhe përmirësimit të 

dispozitave që lidhen me procesin e verifikimit në banka dhe SHKK. 

Ndryshimet e propozuara nga Agjencia, pas konsultimit me subjektet 

anëtare të skemës, u paraqitën  për miratim pranë Bankës së 

Shqipërisë, në cilësinë e Autoritetit Mbikëqyrës. Aktet e propozuara 

u miratuan respektivisht me Vendimet e Guvernatorit të Bankës së 

Shqipërisë nr. 4191, datë 28.09.2022, dhe nr. 4192, datë 

28.09.2022. 

  Statusi 

Rekomandimi 

Të vijojë bashkëpunimin me anëtarët e rrjetit të sigurisë financiare dhe 

partnerët ndërkombëtare në drejtim të rritjes së aftësisë paguese të Agjencisë 

në rast ngjarje sigurimi. 

 

Realizuar 

Veprimet e 

ndërmarra 

nga ASD 

Për të përmirësuar bashkëpunimin me anëtarët e rrjetit të sigurisë 

me qëllim rritjen e aftësisë paguese të saj, Agjencia ka vijuar 

bashkëpunimin me ekspertët e Bankës Botërore të zyrës FINSAC. Në 

këtë kuadër, pas marrëveshjes me Bankën e Shqipërisë për lidhjen e 

kontratave REPO vitin e kaluar, Agjencia synon të rishikojë 

marrëdhënien e saj me Ministrinë e Financave dhe Ekonominë, në 

rast të nevojës së fondeve shtesë pas një ngjarje sigurimi. Agjencia 

sheh të nevojshme që të strukturoren marrëdhëniet me Ministrinë e 

Financave dhe Ekonomisë me qëllim shtrirjen e bashkëpunimit në 

nivel operacional. 

Plani i dakordësuar me ekspertët e Bankës Botërore të zyrës FINSAC 

parashikon: 

(i) shqyrtimin e praktikave të ngjashme në juridiksione të 

ndryshme,  

(ii) vlerësimin e opsioneve të mundshme për fonde shtesë, 

dhe  

(iii) draftimin e termave të referencës për fonde shtesë, në 

dakordësim me të gjithë aktorët e përfshirë.  

Në varësi të sa më sipër do të kryhet një vlerësim i politikave 

investuese të Agjencisë.  

Në muajin shtator 2022, Agjencia ka iniciuar punën me ekspertët 

ndërkombëtarë për të arritur në një marrëveshje me Ministrinë e 

Financave dhe Ekonomisë. Në këtë proces është përfshirë edhe Banka 

e Shqipërisë duke qenë se Agjencia administron edhe Fondin e 

Ndërhyrjes së Jashtëzakonshme. Në dhjetor 2022 janë kryer takime 

konsultative ndërmjet të tre institucioneve ku është diskutuar mbi një 

draft marrëveshje, e cila pritet të dakordësohet nga autoritetet 

brenda vitit 2023. 

Seksioni 3 – Skema e sigurimit të depozitave në Shqipëri. 
 

Skema e sigurimit të depozitave në Shqipëri është krijuar në vitin 2002 me miratimin nga Kuvendi 

i Shqipërisë të ligjit nr. 8873, datë 29.03.2002 “Për Sigurimin e Depozitave”. Ky ligj përcaktonte 

anëtarësim të detyrueshëm në skemën e sigurimit të depozitave për të gjitha bankat që mblidhnin 

depozitat në territorin e Republikës së Shqipërisë. Ligji krijonte dhe ngarkonte Agjencinë e 

Sigurimit të Depozitave me përgjegjësinë për administrimin e skemës dhe sigurimin e 

kompensimin e depozitave të siguruara të depozituesve individë. Sipas dispozitave të këtij ligji 

niveli maksimal i mbulimit me sigurim dhe kompensim në rast ngjarje sigurimi ishte 700 mijë 

lekë për çdo depozitues në secilën bankë të sistemit bankar.  

Në vitin 2009, me qëllim për të mitiguar efektet e krizës globale financiare të vitit 2008 si dhe 

për të kontribuar në forcimin e qëndrueshmërisë së sektorit bankar duke rritur besueshmërinë e 

publikut, Kuvendi i Republikës së Shqipërisë miratoi ligjin nr.10 106, datë 30.3.2009 “Për disa 

ndryshime dhe shtesa në ligjin nr. 8873, datë 29.03.2002 “Për sigurimin e depozitave””. Ky ligj, 

ndryshoi një nga elementët thelbësorë të skemës së sigurimit të depozitave, siç është shuma 

maksimale ligjore e sigurimit dhe kompensimit të depozitave të siguruara në banka, të cilën nga 

700 mijë lekë e rriti në shumën 2.5 milionë lekë. 

Në vitin 2014, si pasojë e rekomandimeve nga misioni vlerësues FSAP1 i Bankës Botërore dhe 

Fondit Monetar Ndërkombëtar, skema e sigurimit të depozitave u rishikua në shumë elementë të 

saj duke përafruar atë më tej me standardet ndërkombëtare në fushën e sigurimit të depozitave. 

Në këtë kuadër, funksionimi i skemës së sigurimit të depozitave dhe aktiviteti i Agjencisë u 

rregulluan me një ligj të ri, nr. 53/2014, datë 22.05.2014 “Për sigurimin e depozitave”. Një nga 

ndryshimet thelbësore të këtij ligji ishte përcaktimi i procedurave të anëtarësimit të shoqërive të 

kursim kreditit (shkk) në skemën e sigurimit të depozitave. Ky proces u finalizua në vitin 2017 

me anëtarësimin e plotë të shkk-ve që përmbushën kushtet ligjore. Ligji përcaktoi se shuma 

                                                           
1 Financial Sector Assessment Program (Program i Vlerësimit të Sektorit Financiar). Programet FSAP ofrojnë një analizë të 
plotë mbi stabilitetin e sektorit financiar të një vendi dhe mbi nevojat që ai ka për t’u zhvilluar më tej. 

maksimale ligjore e sigurimit dhe kompensimit të depozitave të siguruara është 2 milionë lekë 

për depozitues për shkk. 

Në vitin 2016, me qëllim rritjen efikasitetit të skemës duke synuar rritjen e bazës së depozituesve 

të siguruar, Kuvendi i Republikës së Shqipërisë miratoi ligjin nr. 39/2016 “Për disa ndryshime 

dhe shtesa në ligjin nr.53/2014 “Për sigurimin e depozitave”. Ky ligj mundësoi përfshirjen e 

depozitave të tregtarëve dhe shoqërive tregtare në skemën e sigurimit të depozitave, duke nisur 

nga data 1 janar 2017. Gjithashtu në vitin 2016, në kuadër të përfarimit të legjislacionit vendas 

me zhvillimet dhe reformat ligjore në Bashkimin Evropian, Kuvendi i Republikës së Shqipërisë 

miratoi një paketë ligjore për rimëkëmbjen dhe ndërhyrjen e jashtëzakonshme në banka, në 

Republikën e Shqipërisë. Pjesë e kësaj pakete ligjore ishte dhe ligji nr. 132/2016, “Për disa 

ndryshime dhe shtesa në ligjin nr. 53/2014, “Për sigurimin e depozitave”, të ndryshuar”. Ky ligj 

përcaktoi se fondi i kompensimit të depozitave në banka mund të përdoret për zbatimin e 

instrumenteve të ndërhyrjes së jashtëzakonshme në banka. Gjithashtu, ky ligj përcaktoi një 

funksion të ri për Agjencinë, duke e ngarkuar me përgjegjësinë e administrimit të Fondit të 

Ndërhyrjes së Jashtëzakonshme. 

Përditësimi i elementëve dhe tipareve të skemës së sigurimit të depozitave me standardet 

ndërkombëtare në fushën e sigurimit të depozitave është prioritet i punës së Agjencisë së 

Sigurimit të Depozitave. Ky prioritet është akoma dhe më aktual në kuadër të hapjes zyrtare të 

negociatave për anëtarësim në Bashkimin Evropian. 

3.1. Depozitat në banka dhe shkk.  

Agjencia e Sigurimit të Depozitave gjatë vitit 2022 ka siguruar depozitat e depozituesve në 12 

banka të sistemit, si dhe në 9 shoqëri kursim-krediti. Nga data 1 dhjetor 2022, numri i bankave 

që sigurohen nga Agjencia e Sigurimit të Depozitave është 11, si rezultat i bashkimit me përthithje 

të Bankës OTP Albania sh.a. me Bankën Alpha Albania sh.a.. Agjencia e Sigurimit të Depozitave 

në fund të vitit vijon të sigurojë depozitat e secilës bankë veçmas në përputhje me detyrimet e saj 

ligjore. 

Në fund të vitit 2022 totali i depozitave në sistemin bankar ishte 1,518 mld lekë, ndërsa totali i 

depozitave në shoqëritë e kursim-kreditit ishte 10.3 mld lekë. 

 

Totali i depozitave në banka dhe shkk, për fund vitin 2022 

 

 
 

Agjencia sipas të dhënave për fund vitin 2022 ka detyrimin për kompensimin e 826,7 mld lekë 

depozitave në banka, apo të 1,826,108 depozituesve; si dhe detyrimin për kompensimin e 7.4 

mld lekë depozitave në shoqëritë e kursim-kreditit, apo të 21,154 depozituesve. Në totalin e 

detyrimeve të Agjencisë, prej 834.4 mld lekë, ndaj depozituesve që kanë vendosur depozitat e 

tyre në banka dhe shkk, 99.1% e zë detyrimi i Agjencisë ndaj depozituesve që i kanë vendosur 

depozitat e tyre në banka, ndërsa 0.9% është detyrimi i Agjencisë ndaj depozituesve që i kanë të 

vendosura depozitat e tyre në shoqëritë e kursim-kreditit.  

 

 

Depozitat në 
banka 

1,518  mld lekë

Depozitat në 
shkk 

10.3 mld lekë

Depozituesi në çdo bankë apo në çdo degë të bankës së huaj sigurohet në masën 100%, por në çdo 

rast jo më shumë se 2 500 000 (dy milionë e pesëqind mijë) lekë, ndërsa depozituesi në shoqëritë e 

kursim-kreditit sigurohet në masën 100%, por në çdo rast jo më shumë se 2 000 000 (dy milionë) 

lekë, pavarësisht numrit të depozitave apo llojit të monedhës të tyre. 

3.2. Sigurimi i depozitave në banka.  

Gjatë vitit 2022, totali i depozitave të sistemit bankar ka pasur trend rritës pothuajse për gjatë 

gjithë periudhës, me norma të ndryshimit mujor relativisht të ulëta. Krahasuar me një vit më parë 

këto depozita u rritën me 5.9 %, që i korrespondon një rritje në vlerë absolute prej 85 mld lekë. 

 

Ecuria e depozitave të sistemit bankar për fund vitet 2002-2022 

  

3.2.1. Depozitat e sigurueshme2 në sistemin bankar.  

Në fund të vitit 2022, vlera e depozitave të sigurueshme që përfitojnë nga skema e sigurimit të 

depozitave arriti 1,425.2 mld lekë, duke përfaqësuar 94% të totalit të depozitave. Krahasuar me 

një vit më parë këto depozita u rritën me 5%, ndërsa rritja në vlerë absolute është 67.8 mld lekë. 

Depozitat e sigurueshme përfshijnë depozitat me afat, llogaritë rrjedhëse, llogaritë e kursimit, 

llogaritë e kartave, llogaritë e përbashkëta dhe produkte të tjera të ngjashme. 

Depozitat e sigurueshme në euro të shprehura në kundërvlerën në lek, në fund të dhjetorit 2022, 

zënë peshën më të madhe të totalit të depozitave të sigurueshme prej 48.2%, ndjekur nga 

                                                           
2 Ligji nr. 53/2014, datë 22 maj 2014, “Për sigurimin e depozitave”, i ndryshuar përcakton se “depozitë e sigurueshme” është 
vlera e agreguar e të gjitha depozitave të një depozituesi, përfshirë interesin e përllogaritur të tyre në ditën e vlerësimit ose të 
ndërhyrjes në një subjekt anëtar të skemës, përveç përjashtimeve të nenit 32 të këtij ligji. 

depozitat në lekë me peshë 45.7%, dhe depozitat në USD, me kundërvlerën e tyre në lekë, me 

4.2%.  

Struktura e shumës së depozitave të sigurueshme të sistemit sipas monedhave në % -  dhjetor 2022 

  

Ecuria e depozitave të sigurueshme në lekë gjatë vitit 2022 ka qenë pozitive në shumicën e 

periudhës, por normat e ndryshimit mujor kanë qenë relativisht të vogla, dhe në pesë muaj 

(shkurt, mars, prill, gusht e nëntor) ka pasur një rënie relativisht të lehtë. Norma më e madhe e 

ndryshimit mujor pozitiv ishte në fund të muajit dhjetor prej +1.2%. Në këtë periudhë këto 

depozita arritën vlerën prej 651.5 mld lekë. Depozitat e sigurueshme në valutë në muajin dhjetor 

2022 përbëjnë 54.3% të totalit të depozitave të sigurueshme dhe kundërvlera e tyre në lekë ishte 

773.6 mld lekë. Norma pozitive e ndryshimit mujor për depozitat në monedhë të huaj të 

konvertuara në lekë është evidentuar gjatë gjithë vitit, përveç muajit nëntor e dhjetor ku shënuan 

një rënie përkatësisht me 1.4% dhe 1.1%.Rritja më e madhe prej 4.3 %, e cila erdhi si rezultat 

rritjes së depozitave në euro, u  shënua në fund të muajit gusht. 

 

 

 

ALL, 46%

USD, 4%

EUR, 48%

GBP, 2%

Sipas përcaktimeve të bëra në ligjin nr. 53/2014 “Për sigurimin e depozitave”, i ndryshuar, shuma e 

kompensimit paguhet deri në nivelin maksimal të mbulimit, vetëm nëse kalon vlerën prej 100 lekë. 

Ecuria e depozitave të sigurueshme të sistemit sipas monedhave 2012 - 2022 

 

Në fund të dhjetorit 2022, depozitat e sigurueshme të barabarta ose nën nivelin maksimal të 

mbulimit ishin 507.2 mld lekë (e shprehur në përqindje 36% të totalit të shumës së depozitave të 

sigurueshme), kurse depozitat mbi nivelin maksimal të mbulimit arritën 917.9 mld lekë (ose 64% 

të totalit të shumës së depozitave të sigurueshme). 

 

Struktura e depozitave të sigurueshme për kompensim krahasuar me limitin e mbulimit 2.5 mln-dhjetor 2022 

3.2.1.1. Depozitat e sigurueshme të individëve.  

Këto depozita në sistemin bankar më 31 dhjetor 2022 arritën 1,161.5 mld lekë, dhe përbëjnë 

pjesën më të madhe të totalit të depozitave të sigurueshme, konkretisht 82 % të tyre (norma e 

ndryshimit vjetor ishte +4.4%). Peshën më të madhe të depozitave të sigurueshme të individëve 

e  zënë depozitat në lekë me 48%, ndjekur nga depozitat ne euro me 46%.Gjatë vitit 2022 ecuria 

e depozitave të individëve në lekë ka qenë pozitive gjatë gjithë muajve të vitit me përjashtim të 

një rënieje të lehtë në muajt mars, korrik e gusht. Normat e ndryshimit mujor kanë qenë 

relativisht të ulta, dhe rritja më e madhe u shënua në muajin qershor me 0.9%. Ndikimin në 

rritjen vjetore prej 4.4% të depozitave të sigurueshme të individëve, e kanë dhënë depozitat në 

euro. Në dhjetor 2022, depozitat në monedhë të huaj të shprehura në kundërvlerën në lekë kanë 

peshën 52%, dhe rritja vjetore e tyre ishte 7%. Në këtë periudhë depozitat në euro të shprehura 

në kundërvlerën në lekë arritën shumën prej 538.6 mld lekë, duke shënuar një rritje vjetore në 

vlerë prej 42.9 mld lekë (në përqindje +8.6%), kurse në monedhën origjinale u rritën me 14.9%. 

Këto depozita zënë peshën më të madhe të depozitave të individëve në monedhë të huaj ( prej 

46%). Gjatë vitit 2022 ecuria e depozitave të individëve në euro ka qenë pozitive pothuajse gjatë 

gjithë vitit ( përjashtuar muajin mars me rënie të lehtë -0.2%), me norma të ndryshimit mujor 

relativisht të ulta. Rritja më e madhe u shënua në muajin gusht me 3.6%, kurse të shprehura në 

kundërvlerën në lekë u rritën me 4%.  

Depozitat e individëve në usd në monedhën origjinale, krahasuar me fundin e vitit 2021, u ulën 

me -8.7 %, kurse të shprehura në kundërvlerën në lekë (pesha e tyre 4.3%) kanë shënuar rënie 

vjetore me -8.2 % . 



RAPORTI  
VJETOR 

2022 
 

 

22 
 

Struktura e shumës së depozitave të sigurueshme të individëve të sistemit sipas monedhave në %-dhjetor 2022 

 
 

Gjatë vitit 2022, ecuria e depozitave të sigurueshme të individëve sipas nivelit të mbulimit ka 

qenë pothuajse pozitive. Krahasuar me fundin e vitit 2021, depozitat me shuma deri në 2.5 mln 

lekë janë rritur me 3.2%, kurse depozitat me shuma mbi nivelin e mbulimit janë rritur me 34 

mld lekë ose 5.3%. Meqenëse në dhjetor 2022, depozitat e individëve mbi nivelin e mbulimit 

kanë peshën më të madhe kundrejt totalit të depozitave të sigurueshme të individëve (58.6% ), 

ecuria në rritjen e tyre ka ndikuar në rritjen vjetore me 4.4% të depozitave të sigurueshme të 

individëve. 

Numri i depozituesve individë që përfitojnë nga skema e sigurimit të depozitave në sistemin 

bankar, në fund të vitit 2022 është 2,598,9083.  

Ndër depozituesit individë me depozita më të mëdha se 100 lekë, 93.2% prej tyre ose 1,538,767 

depozitues, i kanë depozitat deri në nivelin maksimal ligjor të mbulimit dhe përfitojnë mbulim të 

plotë nga skema e sigurimit të depozitave. Shuma e depozitave që u korrespondon këtyre 

depozituesve arriti vlerën 480.8 mld lekë në fund të vitit 2022. 

                                                           
3 Numri total i depozituesve është përcaktuar duke mbledhur të dhënat e agreguara të raportuara nga çdo bankë, kështu që 

një person i cili ka depozita në disa banka është regjistruar disa herë. Në këtë numër ka depozitues me balancë zero deri në 
100 lek (minimumi ligjor për kompensim), të cilët në dhjetor 2022 janë 900,343. 

ALL, 47.7%

GBP, 1.9%

Depozituesit individë me depozita më të mëdha se 2.5 mln lekë në fund të dhjetorit 2022, janë 

114,798 dhe shuma e depozitave të tyre arriti vlerën 680.8 mld lekë.  

 

 Ecuria e numrit të depozituesve individë të klasifikuar sipas nivelit të mbulimit 2012-2022 në shumë 

 

 

Ecuria e numrit të depozituesve individë të klasifikuar sipas nivelit të mbulimit 2012-2022 në % 

Për periudhën 2012-2022, përqindja e depozitave të individëve me vlerë deri në 2.5 mln lekë, 

varion nga 40% deri në 44% të totalit të depozitave të sigurueshme. 

Ecuria e depozitave të individëve të klasifikuara sipas nivelit të mbulimit 2012-2022 

 
 

3.2.1.2. Depozitat e sigurueshme të tregtarëve e shoqërive tregtare.  

Për sistemin bankar, këto depozita në dhjetor 2022 arritën 263.6 mld lekë dhe gjatë vitit u rritën 

me 7.6%. Depozitat me shuma deri në 2.5 mln lekë u rritën me 11.8%, dhe pesha e tyre kundrejt 

totalit depozitave të sigurueshme të tregtarëve e shoqërive tregtare ishte 10%, kurse depozitat 

me shuma mbi 2.5 mln lekë (me peshë 90%), u rritën me 7.1%. 

Sipas llojit të monedhës, depozitat në euro të shprehura në kundërvlerën në lekë zënë peshën më 

të madhe të depozitave të tregtarëve e shoqërive tregtare prej 56% dhe shënuan një rritje vjetore 

me 16%, kurse në monedhën origjinale u rritën me 22.6%. Këto depozita kanë dhënë ndikimin 

më të madh në rritjen vjetore prej 7.6% të depozitave të sigurueshme të tregtarëve e shoqërive 

tregtare. Për depozitat në euro në monedhën origjinale, gjatë vitit 2022, ka dominuar ecuria 

pozitive dhe vetëm në muajt shkurt, tetor e nëntor ka pasur ndryshim mujor negativ, përkatësisht 

me -1.57%, -0.51% dhe -2.07%. Rritjen më të madhe depozitat në euro e shënuan në muajin 

gusht me 6.9%, ndjekur nga muaji korrik me +4.5%. Depozitat në USD të shprehura në 

kundërvlerën në lekë zënë një peshë prej 6.1%. 

Struktura e shumës së depozitave të sigurueshme të treg. e shoq. tregtare të sistemit sipas monedhave - dhjetor 2022 

 

Sipas kategorisë së produkteve, peshën më të madhe të depozitave të sigurueshme për depozituesit 

tregtarë e shoqëritë tregtare e zënë llogaritë rrjedhëse, me 89%. 

Struktura e shumës së depozitave të sigurueshme të tregtarëve & shoqërive tregtare sipas produkteve - dhjetor 2022 

 

Në ndryshim nga situata e depozitave të sigurueshme të individëve, 90% e depozitave të 

tregtarëve e shoqërive tregtare janë me shuma mbi nivelin e mbulimit, dhe u korrespondojnë 

12,990 depozituesve, të cilët përfaqësojnë 8% të depozituesve tregtarë e shoqërive tregtare. 

Pesha e kësaj kategorie depozituesish (me depozita më të mëdha se 2.5 mln lekë) si në numër 

ashtu edhe në shumë, në dhjetor 2022 është pothuajse e njëjtë me fundin e vitit 2021.  

3.2.2. Depozitat e siguruara4 në sistemin bankar. 

Në fund të vitit 2022 depozitat e siguruara në sistemin bankar arritën vlerën 826.7 mld lekë. 

Depozitat e siguruara përbëjnë 54% të totalit të depozitave në sistemin bankar dhe 58% të 

depozitave të sigurueshme.  

 

Ecuria e depozitave të sigurura në raport me totalin e depozitave dhe depozitat e sigurueshme - 2012-2022 

 

 

 

Rritja vjetore e depozitave të siguruara nga viti 2021 në vitin 2022 ishte 4.35%. Ndërkohë, për 

10 vitet e fundit (2012-2022) rritja mesatare vjetore është në masën 4.25%. 

                                                           
4 Ligji nr. 53/2014, datë 22 maj 2014, “Për sigurimin e depozitave”, i ndryshuar përcakton se “depozitë e siguruar” është pjesa 
e depozitës së sigurueshme e një depozituesi, e cila mbulohet me sigurim nga Agjencia. 

3.2.2.1. Depozitat e siguruara të individëve. 

Depozitat e siguruara të individëve për sistemin bankar në fund të dhjetorit 2022 ishin në vlerën 

767.8 mld lekë dhe përbëjnë 66 % të vlerës së depozitave të sigurueshme të individëve. 

 

Ecuria e depozitave të siguruara të individëve në vlerë dhe ndryshimi vjetor në % - 2012– 2022 

 

 

Ecuria e depozitave të siguruara të individëve në vlerë gjatë vitit 2022 

Ecuria e depozitave të sigurueshme dhe të siguruara të individëve - 2012-2022 

 

3.2.2.2. Depozitat e siguruara të tregtarëve e shoqërive tregtare  

Depozitat e siguruara të tregtarëve e shoqërive tregtare gjatë vitit 2022 u rritën me 7.6% dhe në 

fund të këtij viti arritën vlerën prej 59 mld lekë. Ecuria e këtyre depozitave gjatë vitit 2022, ka 

qenë pozitive për shumicën e periudhës, kurse një rënie të lehtë ka patur në muajt shkurt, mars, 

shtator e nëntor, përkatësisht me -0.3%, -0.5%, -0.3% dhe -0.6%. 

 

Ecuria e depozitave të siguruara të tregtarëve e shoqërive tregtare në vlerë gjatë vitit 2022 

3.3. Sigurimi i depozitave në shkk. 

 

Depozitat në shkk në fund të vitit 2022 kanë regjistruar një rritje vjetore në masën 8%, krahasuar 

me 10% që është regjistruar në vitin 2021. Ndryshimi mujor në përqindje i depozitave përgjatë 

vitit 2022 është luhatur në intervalin 0.3% deri në 1.3%, krahasuar me intervalin 0.2% deri 1.6% 

përgjatë vitit 2021. Ritmet e rritjes, kanë regjistruar pothuaj të njëjtin trend krahasuar me trendin 

mujor të rritjes përgjatë vitit 2021.  

         Ecuria e depozitave të shkk-ve gjatë vitit 2022 

 

 

Totali i depozitave të shkk-ve, në fund të vitit 2022 arriti në 10.3 mld lekë, nga 9.6 mld lekë që 

ishte në fund të dhjetorit 2021. Në fillimin e aktivitetit të shkk-ve si anëtare të skemës së sigurimit 

të depozitave (janar 2017) kjo shumë ishte 4.1 mld lekë. Totali i depozitave në vlerë është 2.5 

herë më i lartë se në momentin e përfshirjes së tyre në skemën e sigurimit të depozitave. Norma 

mesatare e ndryshimit vjetor për pesë vitet e fundit rezulton 17.4%. 

Ecuria e depozitave të shkk-ve gjatë periudhës janar 2017-dhjetor 2022  

 

3.3.1. Depozitat e sigurueshme në shkk. 

Këto depozita në fund të dhjetorit 2022 janë 10.1 mld lekë dhe zënë 98,5% të totalit të 

depozitave, kundrejt 9.4 mld lekë që ishin më datë 31 dhjetor 2021. Këto depozita i 

korrespondojnë 40.716 depozituesve të shkk-ve, kundrejt 40.900 depozituesve që përfitonin nga 

skema e sigurimit të depozitave më datë 31 dhjetor 2021. 

Depozitat e sigurueshme në fund të dhjetorit 2022, janë rritur me 7.7% krahasuar me një vit më 

parë ndërkohë që për vitin 2021 këto depozita janë rritur me 10% krahasuar me vitin 2020 siç 

mund të vërehet në grafikun e mësipërm. 

Në rritjen vjetore të depozitave të sigurueshme ndikim më të madh ka patur rritja e depozitave 

në lekë. Depozitat në lekë zënë peshën më të madhe të totalit të depozitave të sigurueshme të 

shkk-ve. Rritja vjetore e tyre është 4%. 

Struktura e shumës së depozitave të sigurueshme sipas monedhave në % - dhjetor 2022 

 

 

 

 

 

 

 

 

 

 

Depozitat në monedhë të huaj zënë 20% të totalit të depozitave të sigurueshme, si rezultat i faktit 

që vetëm një pjesë e shkk-ve kanë depozita në valutë.  

 

Në fund të dhjetorit 2022, depozitat e sigurueshme të barabarta ose nën nivelin maksimal të 

mbulimit ishin rreth 3.7 mld lekë (e shprehur në përqindje 37% të totalit të shumës së depozitave 

të sigurueshme), kurse depozitat mbi nivelin maksimal të mbulimit arritën 6.4 mld lekë (ose 63% 

të totalit të shumës së depozitave të sigurueshme). 

 

Struktura e depozitave të sigurueshme për kompensim krahasuar me limitin e mbulimit 2 mln-dhjetor 2022 

3.3.2. Depozitat e siguruara në shkk. 

Në fund të vitit 2022, depozitat e siguruara në shkk janë 7.37 mld lekë. Kjo shumë përbën 72% 

të totalit të depozitave, ose 73% të depozitave të sigurueshme. 

Ecuria e depozitave të siguruara sipas tremujorëve gjatë vitit 2022 

 

Depozitat e siguruara që mbulohen plotësisht nga skema e sigurimit të depozitave, (të gjitha 

depozitat midis 101 lekë dhe 2 mln lekë) në 31 dhjetor 2022, arritën vlerën rreth 3.7 mld lekë 

dhe përbëjnë 37% të totalit të depozitave të sigurueshme. Shuma e vlerësuar për kompensim për 

këto depozita, është e njëjtë me depozitat e siguruara plotësisht.  

Depozitat e siguruara që mbulohen pjesërisht nga skema e sigurimit të depozitave, (depozitat më 

të mëdha se 2 mln lekë) arritën vlerën 6.4 mld lekë në 31 dhjetor 2022, dhe përbëjnë 63% të 

totalit të depozitave të sigurueshme. Shuma e vlerësuar për kompensim për depozitat që 

sigurohen pjesërisht është rreth 3.6 mld lekë, dhe përbën 36% të totalit të depozitave të 

sigurueshme. Agjencia ka detyrimin për kompensimin e 57% të depozitave që janë mbi nivelin 

maksimal ligjor të mbulimit prej 2 mln lek. 

Ecuria e depozitave të siguruara sipas nivelit të mbulimit për tremujor 

 

Numri i depozituesve që i kanë depozitat 101-2 mln lekë në fund të dhjetorit 2022 është 19.337. 

2022 është 1.817, dhe këta përbëjnë 9% të totalit të depozituesve që përfitojnë nga skema. 

Seksioni 4 – Administrimi i fondeve dhe burimeve financiare të Agjencisë. 

4.1. Fondi i sigurimit të depozitave në banka. 

4.1.1. Ecuria e fondit të sigurimit të depozitave në banka. 

Në 31 dhjetor 2022, vlera kontabël e fondit të sigurimit të depozitave në banka, i cili përbëhet 

nga fondi themeltar prej 400 milion lekë dhe fitimet e akumuluara ndër vite, është 57.86 miliard 

lekë. Në krahasim me një vit më parë ky fond është rritur me rreth 5.08 miliard lekë ose 9.6%. 

Në grafikun e mëposhtëm paraqitet ecuria e fondit të sigurimit të depozitave për periudhën 2011 

– 2022. 

Fondi i sigurimit të depozitave në banka (në mijë lekë) 

 

4.1.2. Treguesit kryesorë financiarë të fondit të sigurimit të depozitave në banka. 

Madhësia e fondit të  sigurimit të depozitave në banka përcaktohet nga të ardhurat neto nga 

aktiviteti ndër vite. Të ardhurat kryesore që kontribuojnë në rritjen e fondit të sigurimit të 

depozitave në banka janë të ardhurat nga primi i sigurimit dhe të ardhurat nga administrimi i 

mjeteve financiare. 

Në përputhje me Ligjin “Për sigurimin e depozitave”, i ndryshuar, duke filluar nga viti 2015, primi 

i sigurimit të depozitave përllogaritet në baza tremujore dhe jo më vjetore. Për bankat primi 

tremujor i sigurimit përllogaritet si 0.125% e mesatares aritmetike të shumës së depozitave të 

siguruara, që janë regjistruar në bankë në ditën e fundit të çdo muaji të tremujorit të mëparshëm 

dhe për SHKK-të primi tremujor i sigurimit përllogaritet si 0.075% e mesatares aritmetike të 

shumës së depozitave të siguruara, që janë regjistruar në SHKK në ditën e fundit të çdo muaji të 

tremujorit të mëparshëm.  Primi tremujor i sigurimit për subjektet anëtare të skemës së sigurimit 

paguhet jo më vonë se data 15 e muajit të parë të tremujorit për të cilin paguhet. 

 

Primet e sigurimit në banka (në mijë lekë) 

 

Të ardhurat nga primet e sigurimit për vitin 2022 ishin 3.99 miliard lekë ose 6.06% më të larta 

se në vitin 2021. Të ardhurat nga primet e sigurimit përgjatë periudhës 2011 – 2022 kanë qenë 

në rritje, gjë që lidhet drejtpërsëdrejti me rritjen e depozitave të siguruara në sistemin bankar në 

këto vite. 

Të ardhurat nga administrimi i mjeteve financiare të fondit të sigurimit të depozitave në banka 

për vitin 2022 ishin 1.61 miliard lekë ose 15.6% më shumë se në vitin 2021. Ky zë të ardhurash 

mjeteve financiare nën administrim dhe normat e interesit të letrave me vlerë. Të ardhurat nga 

të letrave me vlerë të Qeverisë Shqiptarë. Në vitin 2018 dhe 2022, rritja e të ardhurave nga 

administrimi i mjeteve financiare ka ardhur kryesisht si rezultat i zgjerimit të portofolit në 

obligacione me maturitet 2 dhe mbi dy vjet. Gjatë vitit 2022 normat e interesit kanë patur një 

tendencë në rritje krahasuar me vitin 2021, kryesisht duke nisur nga tremujori dytë i këtij viti, 

duke shënuar kështu një kthim të kënaqshëm nga investimi. Gjatë këtyre viteve gjithashtu 

Agjencia ka synuar të realizojë një diversifikim të portofolit në disa maturitete, gjë e cila ka 

ndikuar në rritjen e të ardhurave. 

Të ardhurat nga administrimi i mjeteve financiare të fondit të sigurimit të depozitave në banka (në mijë lekë) 

 

4.1.3. Raporti i mbulimit të depozitave të siguruara në banka. 

Në fund të vitit 2022, depozitat e siguruara në sistemin bankar ishin 826.7 miliard lekë ose 4.35% 

më të larta se një vit më parë. Rritja e qëndrueshme e fondit të sigurimit të depozitave në banka 

dhe ecuria më e moderuar e depozitave të siguruara në sistemin bankar gjatë periudhës 2011 – 

2022 kanë sjellë një rritje të vazhdueshme të raportit të mbulimit gjatë këtyre viteve. Në fund të 

vitit 2022, raporti i mbulimit, i llogaritur si përqindje e fondit të sigurimit të depozitave në banka 

në krahasim me depozitat e siguruara, ishte 7%. Në grafikun në vijim paraqitet një përmbledhje 

e ecurisë së depozitave të siguruara në sistemin bankar dhe raportit të mbulimit përgjatë viteve 

2011 – 2022. 

Raporti i mbulimit dhe depozitat e siguruara në banka (në mijë lekë) 

4.2. Fondi i sigurimit të depozitave në shkk. 

4.2.1. Ecuria e fondit të sigurimit të depozitave në shkk. 

Në përputhje me Ligjin ‘Për sigurimin e depozitave’, i ndryshuar, në Janar të vitit 2015, u arkëtua 

nga Buxheti i Shtetit fondi themeltar për sigurimin e depozitave në SHKK në vlerë 76 milion lekë. 

Ky fond, siguroi bazën fillestare financiare të fondit të sigurimit të depozitave në SHKK. Duke 

nisur nga viti 2015 e në vazhdim, Agjencia ka administruar mjetet financiare të fondit të sigurimit 

të depozitave në SHKK, të cilat hynë në skemë në Janar 2017. Në 31 dhjetor 2022, vlera kontabël 

e fondit të sigurimit të depozitave në SHKK, i cili përbëhet nga fondi themeltar prej 76 milion 

lekë, dhe fitimet e akumuluara, është rreth 192.36 milion lekë duke shënuar një rritje prej 

15.42% krahasuar me vitin 2021. 

Fondi i sigurimit të depozitave në SHKK (në mijë lekë) 

 

 

4.2.2. Treguesit kryesorë financiarë të fondit të sigurimit të depozitave në shkk. 

Të ardhurat kryesore që kontribuojnë në rritjen e fondit të sigurimit të depozitave në shkk janë 

të ardhurat nga primi i sigurimit dhe të ardhurat nga administrimi i mjeteve financiare. 

Në përputhje me legjislacionin në fuqi, subjektet, të cilat u pranuan për të hyrë në skemë nga 

Janari 2017, filluan të derdhin primet tremujore të sigurimit. Të ardhurat nga primet e sigurimit 

për vitin 2022 ishin 21.07 milion lekë. 

Primet e sigurimit në SHKK (në mijë lekë) 

 

 

 

Të ardhurat nga administrimi i mjeteve financiare të fondit të sigurimit të depozitave në SHKK 

përgjatë gjithë vitit 2022  ishin në shumën 5.27 milion lekë e cila krahasuar me vitin 2021 është 

rritur me 66.33 %. Këto të ardhura janë pasojë e investimeve të fondit nga Agjencia, gjithashtu 

vitet e fundit është rritur portofoli i investimeve në tituj më maturitet më të lartë se dy vite, gjë 

e cila ka sjellë ndikim në rritjen e të ardhurave. 

Të ardhurat nga administrimi i mjeteve financiare të fondit të sigurimit të depozitave në SHKK (në mijë lekë)  

Në fund të vitit 2022, depozitat e siguruara për SHKK-të ishin rreth 7.4 miliard lekë ose 6.9% 

më të larta se një vit më parë. Në fund të vitit 2022, raporti i mbulimit, i llogaritur si përqindje 

e fondit të sigurimit të depozitave në shkk në krahasim me depozitat e siguruara, ishte 2.61%. Në 

grafikun në vijim paraqitet një përmbledhje e ecurisë së depozitave të siguruara në shkk-të dhe 

raportit të mbulimit përgjatë viteve 2017 – 2022. 

Raporti i mbulimit dhe depozitat e siguruara në SHKK (në mijë lekë) 

 

 

4.3. Administrimi i mjeteve financiare. 

Më 31 Dhjetor 2022, mjetet financiare të Agjencisë për fondin Banka, me vlerë nominale 57,40 

miliard lekë, janë të investuara të gjitha në letra me vlerë të Qeverisë Shqiptare, në depozita një 

javore ose gjendje në llogari pranë Bankës së Shqipërisë ose bankës kujdestare Raiffaisen Bank 

në çdo kohë të nevojave për mjete likuide financiare, Agjencia në përputhje me politikën e 

investimit në fund të vitit 2022 kishte 13.28% të portofolit në instrumente shumë likuid, si 

depozita dhe llogari rrjedhëse me Bankën e Shqipërisë dhe në disa banka ku Agjencia mban llogari 

grafikun e mëposhtëm paraqitet një përmbledhje e mjeteve financiare të Agjencisë sipas transheve 

Mjetet financiare sipas transheve të investimit 

 

Mjetet financiare të Agjencisë janë në masën më të madhe në lekë. Agjencia mban edhe një pjesë 

të mjeteve të saj financiare në valutën Euro. Në përputhje me Politikën e Investimeve, investimet 

në monedhe të huaj përbëjnë 9.76% të mjeteve financiare nën administrim dhe në planin afatgjatë 

synohet afrimi i strukturës sipas monedhës për portofolin e Agjencisë me atë të depozitave të 

siguruara. Në grafikun e mëposhtëm paraqitet një përmbledhje e mjeteve financiare të Agjencisë 

sipas valutës më 31 Dhjetor 2022. 

 Mjetet financiare sipas valutave 

 
Në grafikun që vijon paraqitet shpërndarja e mjeteve financiare sipas kohëzgjatjes deri në maturim 

më 31 Dhjetor 2022. Në funksion të administrimit me efektivitet të mjeteve financiare dhe të 

garantimit në çdo kohë të nevojave për mjete likuide financiare, mjetet financiare kanë një 

shpërndarje të shkallëzuar sipas kohëzgjatjes deri në maturim.  

Agjencia ka investuar  rreth 58.37% të portofolit të saj në instrumente me maturitet të mbetur 

nga 3- 24 muaj dhe rreth 28.25% të portofolit të saj në instrumente me maturitet të mbetur mbi 

24 muaj.  

Mjetet financiare sipas kohëzgjatjes deri në maturim 

 

Më 31 Dhjetor 2022, mjetet financiare të Agjencisë për fondin e Shoqërive të Kursim Kredit , 

me vlerë nominale 193,773 milion lekë, janë të investuara të gjitha në letra me vlerë të Qeverisë 

Shqiptare, në depozita një javore ose gjendje në llogari pranë Bankës së Shqipërisë. Në funksion 

të administrimit me efektivitet të mjeteve financiare dhe të garantimit në çdo kohë të nevojave 

për mjete likuide financiare, Agjencia në përputhje me politikën e investimit në fund të vitit 2022 

kishte 11.75% të portofolit në instrumente shumë likuide, si depozita dhe llogari rrjedhëse me 

Bankën e Shqipërisë. Dhe pjesën tjetër të portofolit të investuar në maturitet 12 muaj deri në 7 

vite. Në grafikun e mëposhtëm paraqitet një përmbledhje e mjeteve financiare të Agjencisë sipas 

transheve më 31 Dhjetor 2022. 

Seksioni 5 – Aktivitete në përmbushje të mandatit ligjor. 

5.1. Marrëveshja REPO me Bankën e Shqipërisë. 

Gjatë vitit 2021, Agjencia bashkëpunoi me Bankën e Shqipërisë, për hartimin e një marrëveshje 

dypalëshe, e cila rregullon marrëdhënien mes dy institucioneve për lidhjen e kontratave të 

riblerjes dhe të anasjella të riblerjes. Në mars 2022 kjo përpjekje u finalizua dhe u nënshkrua 

kontrata për riblerjen e titujve ndërmjet Agjencisë dhe Bankës së Shqipërisë. Kjo kontratë do të 

mundësojë që Agjencia të kthejë në mjete likuide, fondet e investuara nën administrimin e saj, 

nëpërmjet kontratave të riblerjes të titujve me Bankën e Shqipërisë. Vetëm titujt në monedhën 

lek do të pranohen si kolateral, dhe afati i transaksioneve REPO do të jetë maksimumi tre muaj, 

me të drejtë ripërsëritje. Mundësia e rikthimit të titujve në likuiditet në një kohë të shkurtër i 

lejon Agjencisë të investojë në maturitete më të gjata duke rritur të ardhurat e saj nga investimi. 

Këto transaksione mund të përdoren për kthimin në mjete likuide të fondit të sigurimit të 

depozitave në banka, fondit të sigurimit të depozitave në shkk si dhe kthimin në mjete likuide të 

Fondit të Ndërhyrjes së Jashtëzakonshme. Nënshkrimi i kësaj marrëveshje konsiderohet një hap i 

mëtejshëm në serinë e masave që Agjencia ka ndërmarrë në vijueshmëri për rritjen e besimit të 

depozituesve të skemën e sigurimit të depozitave. Marrëveshja REPO do t’i mundësojë Agjencisë 

një qasje të shpejtë në fonde të nevojshme për përmbushjen e mandatit të saj ligjor për 

kompensimin e depozitave të siguruara. 

5.2. Iniciativa për përfarimin me acquis të BE-së në kuadër të Integrimit 

Evropian. 

Gjatë vitit 2022, filloi procesi i shqyrtimit analitik të legjislacionit vendas, si dhe nivelit të 

përputhshmërisë së tij me kuadrin ligjor të Bashkimit Evropian, i njohur me termin “screening”. 

Në kuadër të këtij procesi, Agjencia e Sigurimit të Depozitave është përcaktuar si anëtare e grupit 

negociator për Kapitullin 9 “Shërbimet financiare”, krahas Bankës së Shqipërisë dhe Autoritetit të 

Mbikëqyrjes Financiare (AMF). Fushat specifike që mbulon acquis në kapitullin 9, janë shërbimet 

financiare në fushën bankare, atë të sigurimeve, pensioneve vullnetare, shërbimeve të investimeve 

dhe tregjeve të titujve, si dhe të sigurimit e kompensimit të depozitave. 

Agjencia ka punuar në mënyrë intensive për të kontribuar në përgatitjet e Grupit Negociator me 

qëllim përfaqësimin në Takimet Bilaterale Shqipëri-BE për kapitullin 9 “Shërbimet Financiare”. 

Në këtë kuadër, Agjencia hartoi një analizë të detajuar, për nivelin e përputhshmërisë së skemës 

vendase me Direktivën 2014/49/EU “Për Skemat e Garantimit të Depozitave”. Në vijim, 

Agjencia u fokusua në përgatitjet për raportim pranë strukturave përkatëse të Komisionit 

Evropian lidhur me tiparet e skemës së sigurimit të depozitave, kuadrin ligjor dhe rregullator për 

mbrojtjen e depozituesve të siguruar, rolin e skemës në rrjetin e sigurisë financiare në vend, si 

dhe nivelin e përafrimit të legjislacionit vendas për sigurimin e depozitave me direktivën përkatëse 

të BE-së.  

Në kuadër të procesit të 

‘screening’ në nivel teknik 

nga ekspertët e Komisionit 

Evropian, Agjencia u 

angazhua në takimet 

përgatitore për 

prezantimet e avancimeve 

ligjore e rregullatore për 

tregjet financiare me Direktivat Evropiane. Këto takime, të cilat synonin një përfaqësim sa më të 

detajuar dhe në përputhje me praktikat më të mira sa i takon raportimit në takimet bilaterale të 

vendeve aspirante për anëtarësim në Bashkimin Evropian, u organizuan nga AMF, në rolin e 

institucionit drejtues për Kapitullin 9 “Shërbimet financiare”, në bashkëpunim me Shoqërinë 

Gjermane për Bashkëpunim Ndërkombëtar (GIZ). 

Agjencia, si pjesë e grupit negociator për Kapitullin 9 “Shërbimet financiare”, do të vijojë të ofrojë 

kontributin e vet lidhur me raportimin e vazhdueshëm pranë strukturave të Komisionit  Evropian, 

si dhe ndjekjen e rekomandimeve përkatëse me hapat e mëtejshëm që duhen ndjekur. 

5.3. Aktivitete për ndërgjegjësimin e publikut. 

5.3.1. Përputhshmëria me acquis të BE për informimin e depozituesve. 

Gjatë vitit 2022, u miratuan shtesa dhe ndryshime në Udhëzimin “Për sigurimin e depozitave në 

banka”, dhe në Udhëzimin “Për sigurimin e depozitave në shoqëritë e kursim-kreditit”. Një nga 

objektivat e rishikimit të dispozitave në fuqi, të këtyre akteve ishte harmonizimi i formularëve 

përkatës të informimit të depozituesve me Direktivën e BE – së 2014/49/, “Për skemat e 

garantimit të Depozitave”. Këta formularë kanë qëllim informimin mbi sigurimin dhe 

kompensimin e depozitave dhe i bashkëlidhen kontratës së depozitës që nënshkruhet nga 

depozituesit e bankave ose shoqërive të kursim – kreditit. Aneks-kontrata e re ka një strukturë të 

rishikuar, tërësisht të përputhshme me Direktivën e BE-së, dhe përcjell një informacion të 

kuptueshëm dhe të thjeshtuar, për depozituesit, lidhur me skemën e sigurimit të depozitave në 

vend. Ky ndryshim rregullativ vlerësohet se do të rrisë më tej nivelin e ndërgjegjësimit të 

depozituesve për skemën e sigurimit të depozitave në përputhje me praktikat më të mira 

ndërkombëtare si dhe përbën një hap në drejtim të përputhshmërisë së kuadrit rregullativ shqiptar 

me legjislacionin e Bashkimit Evropian për sigurimin e depozitave. 

5.3.2. Pjesëmarrja në aktivitetet e edukimit financiar. 

Agjencia e Sigurimit të Depozitave për të gjashtin vit ka kontribuar në aktivitetet që zhvillohen 

në Javën e Parasë. Organizatorët e këtij eventi të rëndësishëm, që synon edukimin financiar të 

brezit të ri janë Banka e Shqipërisë dhe Shoqata Shqiptare e Bankave me mbështetjen e Ministrisë 

së Arsimit, Sportit dhe Rinisë. Pjesëmarrës në aktivitete janë nxënës të shkollave 9 vjeçare, të 

shkollave të mesme, universiteteve publike dhe jo publike, etj.  

Agjencia e ka vlerësuar këtë event jo vetëm për rëndësinë e madhe që ka për edukimin e brezit të 

ri, por edhe për të realizuar një nga objektivat e saj strategjik që është rritja e nivelit të 

ndërgjegjësimit për skemën e sigurimit të depozitave në vend. Evente të tilla kanë mundësuar që 

Agjencia të bashkëveprojë, të komunikojë dhe të përcjellë informacion në një nga target grupet e 

përcaktuara në strategjinë e saj, siç është ai i nxënësve dhe studentëve.  

Këtë vit, një nga aktivitetet e rëndësishme ishte Kuizi Evropian i Parasë (KEP), një konkurs 

mbarë-evropian që organizohet me qëllim përmirësimin e kulturës financiare të fëmijëve të 

moshës 13-15 vjeç. Organizatorët e eventit, duke e konsideruar ASD-në si një nga institucionet 

e rëndësishme në rrjetin e sigurisë financiare në vend, propozuan që Agjencia të ofrojë 

mbështetjen e saj në vlerësimin dhe motivimin e nxënësve  fitues. Në KEP, konkurruan nxënësit 

e klasave të 9-ta në një konkurs online “live” në platformën Kahoot. Nxënësit fitues në nivel 

kombëtar përfaqësuan Shqipërinë në finalen evropiane të Kuizit.  

5.4. Aktivitete në bashkëpunim me agjencitë homologe. 

5.4.1. Marrëveshja e bashkëpunimit me Fondin e sigurimit të depozitave të Hungarisë. 

Fondi Kombëtar i Sigurimit të 

Depozitave të Hungarisë (FKSD) 

dhe Agjencia e Sigurimit të 

Depozitave të Shqipërisë 

nënshkruan një Marrëveshje 

Bashkëpunimi në muajin tetor 

2022, në Budapest. Marrëveshja 

synon rritjen e bashkëpunimit 

ndërmjet palëve nënshkruese 

përmes shkëmbimit të informacioneve mbi tregun bankar, shkëmbimit të përvojave me synim 

zhvillimin e skemave të sigurimit të depozitave në juridiksionet përkatëse në përputhje me 

standardet ndërkombëtare, si edhe konsultimit dhe bashkëpunimit për përafrimin e legjislacionit 

shqiptar me acquis communitaire sa i takon disiplinës së sigurimit të depozitave.  

Kjo nismë është një zhvillim i rëndësishëm për Agjencinë e Sigurimit të Depozitave, në përputhje 

me politikat e saj për përmirësimin e mëtejshëm të bashkëpunimit me autoritete të sigurimit të 

depozitave të atyre vendeve evropiane, industria bankare e të cilave është e pranishme përmes 

filialeve në sistemin bankar shqiptar, i cili mbetet një prioritet i rëndësishëm strategjik. Në këtë 

drejtim, institucionalizimi i bashkëpunimit me FKSD në Hungari është një hap i rëndësishëm duke 

pasur parasysh prezencën e një bankë të rëndësishme me kapital hungarez në tregun shqiptar si 

dhe profesionalizmin dhe ekspertizën e institucionit hungarez në fushën e sigurimit të depozitave. 

Marrëveshja e Bashkëpunimit do të kontribuojë në përmirësimin e mëtejshëm të marrëdhënieve 

profesionale ndërmjet Fondit Kombëtar të Sigurimit të Depozitave të Hungarisë dhe Agjencisë së 

Sigurimit të Depozitave Shqiptare nëpërmjet rritjes së dialogut dhe shkëmbimit të informacionit 

duke organizuar takime dypalëshe dhe duke intensifikuar komunikimin e ndërsjellë për çështje të 

spektrit rregullator dhe zbatimin e tyre në praktikë. 

5.4.2 Shkëmbimi i eksperiencave me FSDK. 

Në vijim të bashkëpunimit të konsoliduar mes Agjencisë së Sigurimit të Depozitave dhe Fondit të 

Sigurimit të Depozitave të Kosovës (FSDK), në shtator 2022, pranë selisë së FSDK-së në 

Prishtinë, u zhvillua një takim pune mes Z. Genci Mamani, Drejtor i Përgjithshëm i ASD dhe Znj. 

Arijeta Neziraj Elshani, Drejtore Ekzekutive e FSDK, si dhe stafeve respektive.  

 

Qëllimi i kësaj vizite, ishte diskutimi i çështjeve në lidhje me projektin e Agjencisë për 

përmirësimin e sistemit të teknologjisë së informacionit në funksion të automatizimit të 

mëtejshëm të procesit të kompensimit. Aktualisht, Agjencia në bashkëpunim me BERZH, ka 

nisur punën për përmirësimin e Sistemit Informatik për Raportim dhe Kompensim (SIRK) si dhe 

zhvillimin e moduleve të reja të cilat do të automatizojnë procesin e kryerjes së kompensimit. 

Zhvillimet e reja do të mundësojnë qasjen e Bankës Agjente në sistemin elektronik të Agjencisë 

me qëllim kompensimin e shpejtë të depozituesve në një ngjarje sigurimi, si dhe evidentimin dhe 

gjurmimin e pagesës së kompensimit nga Agjencia. Gjithashtu, pjesë e ndryshimeve do të jetë 

zhvillimi dhe implementimi i modulit të përpunimit të ankimimeve të depozitueseve për pagesat 

e kompensimit. 

Ky takim shërbeu për shkëmbimin e eksperiencës mes dy institucioneve për praktikat më të mira 

në lidhje me automatizimin e procesit të kompensimit. Në përfundim të vizitës, të dy institucionet 

u angazhuan për vazhdimësinë dhe intensifikimin e bashkëpunimit në të gjitha nivelet. 

5.4.3. Shkëmbimi i eksperiencave me FS Danimarkë. 

Në kuadër të marrëdhënieve dypalëshe me skemat homologe,  punonjës të Agjencisë së Sigurimit 

të Depozitave zhvilluan një vizitë dy ditore në institucionin e ndërhyrjes së jashtëzakonshme në 

banka dhe sigurimin e depozitave të Danimarkës, Finansiel Stabilitet. Qëllimi i kësaj vizite ishte 

shkëmbimi i eksperiencave në fushat me interes të përbashkët. 

Diskutimet midis palëve kishin në fokus sfidat me të cilat po përballen institucionet rregullatore 

financiare, në situatën e zhvillimeve financiare globale, si dhe masat e aplikuara në juridiksionet 

përkatëse. Gjithashtu, duke marrë në konsideratë që Danimarka është shtet anëtar i Bashkimit 

Evropian, temë e diskutimeve, ndër të tjera, ishin dhe përpjekjet e projektet e ASD për 

përputhshmërinë me acquis communitaire në fushën e sigurimit të depozitave, si dhe implementimi 

nga Finansiel Stabilitet i kuadrit ligjor të BE-së në kontekstin kombëtar. Edhe pse institucionet e 

sigurimit të depozitave të Shqipërisë dh Danimarkës operojnë në një kuadër të ndryshëm 

rregullator, palët rikonfirmuan qëllimet e tyre në funksion të shtrirjes së mëtejshme të 

bashkëpunimit dypalësh. 

Seksioni 6 – Mirëqeverisja e organizatës. 

6.1. Këshilli Drejtues. 

Bazuar në Ligin “Për sigurimin e depozitave”, i ndryshuar dhe Statutin e Agjencisë organi më i 

lartë drejtues është Këshilli Drejtues. Këshilli Drejtues përbëhet nga pesë anëtarë, të emëruar nga 

Autoriteti Mbikëqyrës. Dy anëtarë propozohen nga Autoriteti Mbikëqyrës, dy anëtarë 

propozohen nga Ministri i Financave të Republikës së Shqipërisë dhe një anëtar propozohet nga 

Instituti i Ekspertëve Kontabël të Autorizuar. Anëtarët e Këshillit Drejtues janë jo ekzekutivë, 

me përjashtim të anëtarit që emërohet në pozicionin e Drejtorit të Përgjithshëm. Ligji “Për 

sigurimin e depozitave”, i ndryshuar, përcakton se afati i qëndrimit në detyrë për çdo anëtar të 

Këshillit Drejtues është pesë vjet, me të drejtë rizgjedhje, bazuar në treguesit e performancës të 

veprimtarisë së tyre.  

Këshilli Drejtues i Agjencisë përbëhet nga anëtarët sipas tabelës më poshtë. 

KËSHILLI DREJTUES FUNKSIONI INSTITUCIONI PROPOZUES 

Donald Duraj Kryetar Banka e Shqipërisë 

Genci Mamani Anëtar Banka e Shqipërisë 

Adelina Xhemali Anëtar Ministri i Financave 

Majlinda Demko5 

Vasilika Vjero6 
Anëtar Ministri i Financave 

Shkëlzen Margjeka Anëtar 
Instituti i Ekspertëve Kontabël të 

Autorizuar (IEKA) 

                                                           
5 Mandati përfundoi në datë 16.2.2022. 
6 Emëruar me urdhër të Guvernatorit të Bankës së Shqipërisë nr. 584, datë 6.2.2023. 

Bazuar në detyrimin që në çdo kohë të veprojnë me ndershmëri në interesin më të mirë të 

Agjencisë, anëtarët e Këshillit Drejtues ushtrojnë aktivitetin e tyre në përputhje me kompetencat 

e përcaktuara në Ligjin “Për Sigurimin e Depozitave”, i ndryshuar, Statutin e Agjencisë së 

Sigurimit të Depozitave, Rregulloren “Për rregullat dhe procedurat e funksionimit të mbledhjeve 

të Këshillit Drejtues të Agjencisë së Sigurimit të Depozitave” dhe legjislacionin në fuqi për organet 

kolegjiale. 

Procesi i vendimmarrjes i Këshillit Drejtues, përgjatë vitit 2022, është udhëhequr nga parimet e 

ligjshmërisë, profesionalizmit, pavarësisë dhe transparencës. Këshilli Drejtues në vitin 2022 e 

ushtroi aktivitetin e tij kryesisht nëpërmjet platformave teknologjike të komunikimit në përputhje 

me përcaktimet në aktet nënligjore të Agjencisë. Mbledhjet e Këshillit Drejtues gjatë vitit 2022 

janë organizuar me një frekuencë të përmuajshme. Vendimmarrja e Këshillit Drejtues ka 

prodhuar 39 vendime në funksion të vendosjes dhe ruajtjes së standardeve të larta në 

mirëqeverisjen e Agjencisë si dhe konsolidimin e kapaciteteve të saj për të përmbushur mandatin 

ligjor. Vendimmarrja e Këshillit u përqendrua kryesisht në miratimin e akteve nënligjore me 

qëllim miradministrimin e skemës së sigurimit të depozitave si dhe mbarëvajtjen operacionale të 

Agjencisë. 

6.2. Struktura organizative. 

Struktura organizative e Agjencisë së Sigurimit të Depozitave është miratuar me Vendim të 

Këshillit Drejtues nr. 19, datë 29.08.2013 “Për miratimin e strukturës organizative, organikës 

dhe numrin e punonjësve në Agjencinë e Sigurimit të Depozitave”, i ndryshuar.  

Bazuar në Statutin e Agjencisë miratuar me Vendim të Këshillit Drejtues nr. 24, datë 31.10.2018 

dhe në zbatim të strukturës së saj organizative Agjencia organizohet në mënyrë hierarkike, 

drejtohet nga Këshilli Drejtues dhe administrohet nga Drejtori i Përgjithshëm. Sipas kësaj 

strukture Agjencia është e përbërë nga 7 sektorë, dhe ka në total një staf prej 29 punonjësish.  

Agjencia e Sigurimit të Depozitave vijon me synimin e saj për të krijuar në vazhdimësi mundësi 

promovimi për punonjësit me eksperiencë profesionale, si dhe duke synuar, ndër të tjera, edhe 

motivimin e stafit dhe rritjen e efektivitetit në punë. 

Menaxhimi me efektivitet të burimeve njerëzore të Agjencisë synon t’i shërbejë menaxhimit sa 

më optimal të kapaciteteve profesionale, si edhe të orientojë përdorimin me sa më shumë 

efikasitet të këtyre burimeve, sipas politikave të zhvillimit të institucionit. Strategjia për 

zhvillimin dhe menaxhimin e burimeve njerëzore në Agjenci, objektivat e synuara të saj, si edhe 

iniciativat që identifikohen për realizimin e tyre, janë në funksion të realizimit të objektivave 

strategjikë të saj. Në fokus të kësaj strategjie është zhvillimi dhe mbajtja e një mjedisi konkurrues 

profesional dhe social, i cili kontribuon në rritjen e besimit të punonjësve te punëdhënësi.

Seksioni 7 - Raporti i Audituesit të Pavarur dhe Pasqyrat financiare të 

Agjencisë së Sigurimit të Depozitave për vitin e mbyllur më 31 dhjetor 2022. 

Pasqyra e pozicionit financiar. 

 

 
Shënime 

      31 dhjetor 

2022  

  31 dhjetor 

2021 

     

AKTIVET     

Mjetet monetare dhe ekuivalentët e tyre 8 1,982,969,539  2,451,117,794 

Instrumente financiare të mbajtura për të 

mbledhur flukset kontraktuale 9 56,006,272,906  50,396,517,087 

Aktive afatgjata materiale, neto 10 63,260,934  56,277,430 

Aktive afatgjata jo materiale, neto 11 100  100 

Aktive të tjera, neto 12 27,964,696  55,291,909 

TOTALI I AKTIVEVE   58,080,468,176  52,959,204,320 

DEYRIMET       

Detyrime të tjera 13 22,813,786  11,600,575 

TOTALI I DETYRIMEVE   22,813,786  11,600,575 

      

FONDI I SIGURIMIT TË 

DEPOZITAVE      

Fondi themeltar për sigurimin e depozitave 

në banka  14 400,000,000  400,000,000       

Fondi themeltar për sigurimin e depozitave 

në Shoqëri Kursim Krediti (“SHKK”) 14 76,000,000  76,000,000         

Fondi i akumuluar për sigurimin e 

depozitave në banka  57,465,285,509  52,380,939,665 

Fondi i akumuluar për sigurimin e 

depozitave në SHKK  116,368,881  90,664,080 

TOTALI I FONDIT TË SIGURIMIT TË 

DEPOZITAVE   58,057,654,390  52,947,603,745 

      

TOTALI I DETYRIMEVE DHE 

FONDIT TË SIGURIMIT TË 

DEPOZITAVE   58,080,468,176  52,959,204,320 

Pasqyra e të ardhurave dhe shpenzimeve dhe të ardhurave gjithpërfshirëse. 

 

 

 Shënime 31 dhjetor 2022    31 dhjetor 2021 

     

Të ardhura operative     

 Të ardhura nga primet e sigurimit         15 4,017,582,247  3,787,716,881 

 Të ardhura nga kontributet fillestare 16 9,966  25,520 

 Të ardhura nga interesat 17 1,616,110,238  1,396,826,460 

 Të ardhura të tjera operative 18 2,297,098  1,739,381 

Totali i të ardhurave operative  5,635,999,549  5,186,308,242 

     

Shpenzime financiare     

Humbje nga përkthimi në monedhë të 

huaj  

(316,508,128) 

 (126,324,429) 

Shpenzime të tjera financiare 19 (93,982,740)  (33,380,279) 

Totali i shpenzimeve financiare  (410,490,868)  (159,704,708) 

     

Shpenzime operative     

Shpenzime personeli 20 (80,447,594)  (78,505,882) 

Shpenzime administrative 21 (30,507,019)  (29,308,657) 

Shpenzime zhvlerësimi dhe amortizimi  10, 11 (6,216,859)  (9,499,717) 

Totali i shpenzimeve operative   (117,171,472)  (117,314,256) 

     

Rimarrje/(Shpenzime) provigjioni të 

instrumenteve financiare të mbajtur për të 

mbledhur flukse kontraktuale, neto 8, 9 1,713,435  (6,627,523) 

     

TEJKALIMI I TË ARDHURAVE NDAJ 
SHPENZIMEVE PËR VITIN   5,110,050,644  4,902,661,755 

     

Të ardhurat e tjera gjithëpërfshirëse     

  -  - 

TOTALI I TË ARDHURAVE 
GJITHËPËRSHIRËSE    5,110,050,644  4,902,661,755 

Pasqyra e fluksit të mjeteve monetare. 

 Shënime 

 31 dhjetor 

2022 

  31 dhjetor 

2021 

     

Tejkalimi i të ardhurave ndaj 

shpenzimeve për vitin 

  5,110,050,644  4,902,661,757 

Rregullime për:     

Të ardhura nga interesat 17 (1,616,110,238)   (1,396,826,458)  

Shpenzime zhvlerësimi dhe amortizimi 10, 11 

               

6,216,859   

               

9,499,716  

Levizja në fondin e provigjonit për instrumentet 

financiare 9 

                  

(1,713,424)  

               

6,627,524  

Ndryshimet në:       

Aktive të tjera  

             

27,327,211   (50,777,307)  

Detyrime të tjera  

             

11,213,211   

               

4,670,238  

Interesi i arkëtuar  

        

1,540,554,565   

        

1,246,931,305  

Fluksi i mjeteve monetare gjeneruar nga 

aktiviteti operativ  5,077,538,828  4,722,786,775 

     

AKTIVITETI INVESTUES     

Blerje e aktiveve afatgjata 11 (13,200,369)   (4,946,616) 

Shtesat e instrumenteve financiare të mbajtura 

për të mbledhur flukse kontraktuale  (5,535,176,347)   (4,652,304,000) 

Blerë gjatë vitit  

     

28,305,511,000   

    

24,717,124,000  

Maturuar gjatë vitit  (22,770,334,653)   (20,064,820,000)  

Fluksi i mjeteve monetare përdorur në 

aktivitetin investues  (5,548,376,716)  (4,657,250,616) 

Rritja / neto e mjeteve monetare gjatë 

vitit  (470,837,888)  65,536,159 

Mjete monetare dhe ekuivalentët e tyre në fillim 

të vitit 8 2,453,818,262  2,388,282,103 

Mjete monetare dhe ekuivalentët e tyre 

në fund të vitit 8 1,982,980,374  2,453,818,262 

Pasqyra e fluksit të mjeteve monetare. 

 

 

 

Fondi themeltar 

për sigurimin e 

depozitave në 

banka 

Fondi themeltar për 

sigurimin e 

depozitave në 

SHKK 

Fondi i akumuluar 

për sigurimin e 

depozitave në 

banka 

Fondi i akumuluar 

për sigurimin e 

depozitave në 

SHKK 

Totali 

      

Më 1 janar 2021 400,000,000 76,000,000 42,788,356,194 48,594,523 43,312,950,717 

Tejkalimi i të ardhurave ndaj 

shpenzimeve për vitin - - 4,711,875,918 20,115,355 4,731,991,273 

Të ardhura gjithëpërfshirëse për 

vitin - - - - - 

Totali i të ardhurave 

gjithëpërfshirëse për vitin  - - 4,711,875,918 20,115,355 4,731,991,273 

Më 31 dhjetor 2021 400,000,000 76,000,000 47,500,232,112 68,709,878 48,044,941,990 

Tejkalimi i të ardhurave ndaj 

shpenzimeve për vitin 

Të ardhura gjithëpërfshirëse për 

vitin - - 5,084,345,844 25,704,801 5,110,050,645 

Më 31 dhjetor 2022 400,000,000 76,000,000 57,465,285,509 116,368,881 58,057,654,390 

Seksioni 8 – Fondi i Ndërhyrjes së Jashtëzakonshme. 

8.1. Administrimi i Fondit të Ndërhyrjes së Jashtëzakonshme. 

Me ligjin nr.133/2016 datë 22.12.2016 “Për Rimëkëmbjen dhe Ndërhyrjen e Jashtëzakonshme 

në Banka në Republikën e Shqipërisë”, Agjencisë së Sigurimit të Depozitave i janë caktuar 

kompetencat për administrimin e Fondit të Ndërhyrjes së Jashtëzakonshme. Administrimi i këtij 

fondi është kryer në përputhje me Politikën e Administrimit të Mjeteve Financiare të FNJ, 

miratuar nga Autoriteti i Ndërhyrjes së Jashtëzakonshme në Bankën e Shqipërisë. Fondi është bërë 

efektiv duke filluar nga data 1 Janar 2018. Banka e Shqipërisë është Autoriteti i Ndërhyrjes së 

Jashtëzakonshme që ushtron të drejtat e ndërhyrjes të përcaktuara në Ligj. Banka e Shqipërisë 

përllogarit çdo vit kontributin vjetor që sektori bankar do të paguajë për arritjen e nivelit të synuar 

të Fondit të Ndërhyrjes së Jashtëzakonshme. Kontributi vjetor i paguar nga Bankat për vitin e parë 

ishte në shumën 632.42 milion lekë dhe për vitin e dytë 650.33 milion lekë, dhe për vitin 2020 

ishte 654.20 milion lekë. Për vitin 2021 bankat kanë paguar kontribut vjetor në vlerën 664.12 

milion lekë. Dhe në vitin 2022 bankat kanë paguar kontribut vjetor në vlerën 734,598,664 lekë. 

Në 31 dhjetor 2022, vlera kontabël e aktiveve neto në dispozicion të autoritetit të ndërhyrjes së 

jashtëzakonshme është 3,526 miliard lekë.  

Mjetet financiare të Fondit janë investuar në përputhje me strategjinë vjetore të investimit për 

vitin 2022, miratuar nga Komiteti i Investimeve i Agjencisë. Këto mjete financiare me vlerë 

nominale 3,511 miliard lekë në 31 dhjetor 2022, janë të investuara të gjitha në letra me vlerë të 

Qeverisë Shqiptare dhe depozita një javore e llogari rrjedhëse pranë Bankës së Shqipërisë. Në 

funksion të administrimit me efektivitet të mjeteve financiare të këtij fondi, Agjencia në përputhje 

me politikën e administrimit të mjeteve financiare në fund të vitit 2022 kishte 12.90% të 

portofolit në instrumente shumë likuide, si llogari rrjedhëse dhe depozita në Bankën e Shqipërisë 

dhe letra me vlerë me maturitet të mbetur deri në 90 ditë. Në grafikun e mëposhtëm paraqitet 

një përmbledhje e mjeteve financiare të FNJ sipas transheve të investimit më 31 Dhjetor 2022. 

Mjetet financiare sipas transheve të investimit 

 

Mjetet financiare të FNJ janë në masën më të madhe në lekë. Në përputhje me Politikën e 

Administrimit të Mjeteve Financiare të FNJ, investimet në monedhë të huaj përbëjnë 6.66% të 

mjeteve financiare nën administrim. Në grafikun e mëposhtëm paraqitet një përmbledhje e 

mjeteve financiare të FNJ sipas valutës më 31 Dhjetor 2022. 

Mjetet financiare sipas valutave 

 

Agjencia për llogari të Fondit të Ndërhyrjes së Jashtzakonshme, administron dhe mban llogari të 

veçanta kontabël për mjetet financiare të këtij fondi. Agjencia përgatit dhe raporton pranë 

Autoritetit të Ndërhyrjes së Jashtëzakonshme portofolin e mjeteve financiare të Fondit si edhe 

pasqyrat financiare tremujore të tij.  Pasqyrat Financiare vjetore të Fondit auditohen nga shoqëri 

auditimi të çertifikuara e të pavarura. 

12.90%

57.76%

29.33%

Transhi i likuiditetit

Transhi 3-24 muaj

Transhi i investimeve

93.34%

6.66%

Transhi në lek

Transhi ne valutë

8.2. Raporti i Audituesit të Pavarur dhe Pasqyrat financiare të Fondit të Ndërhyrjes 

së Jashtëzakonshme për vitin e mbyllur më 31 dhjetor 2022. 

Pasqyra e pozicionit financiar. 

 Shënime  31 dhjetor 2022 31 dhjetor 2021 

AKTIVET    

Aktivet afatshkurtra    

Mjete monetare dhe ekuivalente të tyre 8 8,235,698 62,803,450 

Instrumente financiare të mbajtur për të mbledhur 

flukset kontraktuale 9 3,520,996,283 2,655,544,667 

TOTALI I AKTIVEVE  3,529,231,981 2,718,348,117 

DETYRIMET     

    

Detyrime të tjera 10 2,873,097 2,315,381 

TOTALI I DETYRIMEVE  2,873,097 2,315,381 

AKTIVET NETO NË DISPOZICION TË 

AUTORITETIT TË NDËRHYRJES SË  

JASHTËZAKONSHME    

Aktivet neto në dispozicion të ANJ  2,716,032,735 1,994,251,351 

Totali i të ardhurave gjithëpërfshirëse për vitin  810,326,148 721,781,385 

TOTALI AKTIVEVE NETO NË 

DISPOZICION  

TË AUTORITETIT TË NDËRHYRJES SË 

JASHTËZAKONSHME  3,526,358,883 2,716,032,736 

 

TOTALI I DETYRIMEVE DHE I AKTIVEVE 

NË DISPOZICION TË AUTORITETIT TË 

NDËRHYRJES SË JASHTËZAKONSHME  3,529,231,981 2,718,348,117 

Pasqyra e të ardhurave dhe shpenzimeve dhe të ardhurave gjithpërfshirëse. 

 

 

    

TË ARDHURA Shënime 31 dhjetor 2022 31 dhjetor 2021 

Të ardhura operative    

Të ardhura nga kontributi vjetor 11 734,598,664 664,127,540 

Të ardhura nga interesat 12 92,529,737 63,946,706 

TOTALI I TË ARDHURAVE  827,128,401 728,074,246 

    

SHPENZIME FINANCIARE    

Humbje nga përkthimi në monedhë të huaj  (13,722,258) (3,811,350) 

TOTALI I SHPENZIMEVE 
FINANCIARE  (13,722,258) (3,811,350) 

    

SHPENZIME OPERATIVE 

Shpenzime operative nga aktiviteti 13 (2,873,097) (2,315,383) 

TOTALI I SHPENZIMEVE OPERATIVE  (2,873,097) (2,315,383) 

    

Shpenzime provigjioni të instrumenteve 

financiare të mbajtur për të mbledhur flukse 

kontraktuale                                                                                                                                                  8,9 (206,898) (166,128) 

TEPRICA NETO PËR VITIN  810,326,148 721,781,385 

    

TEJKALIMI I TË ARDHURAVE NDAJ 

SHPENZIMEVE PËR VITIN  - - 

    

TOTALI I TË ARDHURAVE 

GJITHËPËRSHIRËSE 

 

 810,326,148 721,781,385 

Pasqyra e fluksit të mjeteve monetare 

 

 
 

31 dhjetor 2022  31 dhjetor 2021  

 Shënime     

Tejkalimi i të ardhurave ndaj shpenzimeve për vitin  810,326,148 721,781,385 

 

Rregullime për:    

Të ardhura nga interesat  (92,529,737) (63,946,706) 

Levizja në fondin e provigjonit për instrumentet 

financiare  420,467 166,128 

 

Ndryshimet në:    

Detyrime të tjera   557,716  (216,369)  

Interesi i arkëtuar   107,830,121   36,000,251  

Fluksi i mjeteve monetare gjeneruar nga   826,604,715   693,784,689  

aktiviteti operativ    

AKTIVITETI INVESTUES     

Blerje e instrumenteve financiare të mbajtur     

për të mbledhur flukse kontraktuale   (881,172,467) (656,998,000) 

Blerë gjatë vitit  (1,853,360,000) (2,161,000,000) 

Maturuar gjatë vitit  972,187,533 2,817,998,000 

Fluksi i mjeteve monetare përdorur në 

aktivitetin investues  (881,172,467) (656,998,000) 

     

Rritja / neto e mjeteve monetare gjatë vitit  (54,567,752) 36,786,689 

Mjete monetare dhe ekuivalentët e tyre në fillim te 

viti   8  62,803,450   26,016,761  

Mjete monetare dhe ekuivalentët e tyre në 

fund të vitit 8  8,235,698   62,803,450  

Pasqyra e ndryshimeve të aktiveve neto në dispozicion të autoritetit të ndërhyrjes 

së jashtëzakonshme.  

 

 

Fondi i Ndërhyrjes së 

Jashtëzakonshme 

  

Aktivet neto në dispozicion të autoritetit të ndërhyrjes së 

jashtëzakonshme më 01 Janar 2020 1,303,587,643 

  

Tejkalimi i të ardhurave ndaj shpenzimeve për vitin 690,663,708 

Të ardhura gjithëpërfshirëse për vitin - 

Totali i të ardhurave gjithëpërfshirëse për vitin  690,663,708 

  

Aktivet neto në dispozicion të autoritetit të ndërhyrjes së 

jashtëzakonshmë më 31 dhjetor 2020 1,994,251,351 

Tejkalimi i të ardhurave ndaj shpenzimeve për vitin 721,781,385 

Të ardhura gjithëpërfshirëse për vitin - 

Totali i të ardhurave gjithëpërfshirëse për vitin  721,781,385 

  

Aktivet neto në dispozicion të autoritetit të ndërhyrjes së 

jashtëzakonshmë më 31 dhjetor 2021 2,716,032,736 

 

Teprica neto nga veprimtaria për periudhën  

Të ardhura gjithëpërfshirëse për vitin 810,326,148 

Aktivet neto në dispozicion të Autoritetit të Ndërhyrjes së 

Jashtëzakonshme më 31 Dhjetor 2022 3,526,358,884 

 

 


